
КУН РАҚАМИ
ИТАЛИЯДАГИ ҚИШКИ ОЛИМПИЯ ЎЙИНЛАРИ

 БОШЛАНИШИГА 70 КУН ҚОЛДИ

2026 йил 6-22 февраль кунлари Италиянинг 
Милан ва Кортина-д’Ампеццо шаҳарларида тўрт 
йилликнинг асосий воқеаси – XXV қишки Олимпия 
ўйинлари ўтади. Мусобақада дунёнинг 93 давлати-
дан 3500дан зиёд спортчи иштирок этади.

НАШР КЎРСАТКИЧИ: 65466
6 ойга обуна баҳоси: 

“Қазпошта” ҲЖ орқали – 5230 тенге

Обуна - 2026

Мамлакатимиздаги барча матбуот нашрлари қа-
тори “Жанубий Қозоғистон” вилоят ижтимоий-сиё-
сий газетасига ҳам 2026 йилга обуна авжида. 

Газетага обуна бўлиб, давлатимиз миқёсида амалга 
оширилаётган ислоҳотлар ва уларнинг жойлардаги ижро-
си мазмун-моҳиятидан хабардор бўласиз

Шунга эришиш керакки, рўзномамиз вилоятдаги ҳар бир 
меҳнат жамоаси, таълим ва ҳунар маскани, газетасевар 
юртдошларимиз хонадонларига етиб борсин.

Ҳиммат кўрсатаман, деган ҳам юртларимиз нафақадор-
лар, ногиронлар, кам таъминланган оилаларни газетага 
обуна қилишда ҳомийлик қилишлари мумкин.

Ягона мақсадимиз – давлат газетасининг ададини 
ошириб, келажак авлодга ёруғ юз билан етказиш. Бунинг 
учун миллий ғурури юксак инсонлар сафини кенгайтириш 
лозим. Ана шу эзгу мақсад йўлида барчамиз бир тан, бир 
жон бўлиб, аҳилликда бирлашсак, нур устига нур бўларди. 
Токи тарих, маданият, маърифатни улуғлаган халқимиз-
нинг зиёга чанқоқлиги барчага ибрат бўлсин.

ÌÀÚÍÀÂÈßÒÈÌÈÇÍÈÍÃ ÌÓÀÇÇÀÌ ÌÀÉÄÎÍÈ

ТИНЧЛИК ВА БАРҚАРОРЛИК – 
ОЛИЙ ҚАДРИЯТ!

Қасим-Жўмарт Тўқаев ЖХШТнинг Жамоавий 
хавфсизлик кенгаши йиғилишида иштирок этди

Йиғилиш якунида қуйидаги ҳужжат-
лар тасдиқланди:
� Жамоавий хавфсизлик кенгаши 

Декларацияси;
� ЖХШТнинг Жамоавий хавфсиз-

лик стратегияси тўғрисидаги қарори;
�  ЖХШТга аъзо давлатларнинг 

2026-2030 йилларга мўлжалланган 
гиёҳванд моддаларнинг ноқонуний 
савдосига қарши кураш стратегияси 
тўғрисидаги қарори;
�  “Гиёҳванд моддаларнинг ноқо-

нуний савдосига қарши курашда ҳам-
корликни мустаҳкамлаш тўғрисида»ги 
Баённома;
� ЖХШТ Бош котиби тўғрисидаги 

қарор;
� “ЖХШТ ҳарбий-иқтисодий ҳам-

корлик бўйича Давлатлараро ҳарбий-
иқтисодий ҳамкорлик комиссияси раи-
си тўғрисида”ги қарор;
� “ЖХШТ ва иштирокчи давлатлар-

нинг ахборот маконида ижобий нуфу-
зини шакллантириш чора-тадбирлари 
тўғрисида”ги қарор;
� “2026-2030 йилларга мўлжаллан-

ган ҳарбий ҳамкорликни ривожланти-
риш режаси тўғрисида”ги қарор;
� Жамоавий хавфсизлик Кенгаши-

нинг “2015 йил 15 сентябрда қабул қи-
линган “ЖХШТ Қўшинлари (Жамоавий 
хавфсизлик шартлари қўшинлари)ни 
бошқаришни ташкил этиш тўғрисида”-
ги Қарорга ўзгартишлар киритиш ҳақи-
да”ги қарори;
� Жамоавий хавфсизлик шартно-

маси ташкилоти Жамоавий хавфсиз-
лик кенгашининг “Жамоавий хавф-
сизлик шартномаси ташкилотининг 
Фахрий ордени билан мукофотлаш 
тўғрисида”ги қарори;
� Жамоавий хавфсизлик шартно-

маси ташкилоти Жамоавий хавфсиз-
лик кенгашининг “Халқаро хавфсиз-
ликни таъминлашдаги хизматлари 
учун” медали тўғрисидаги қарори;
� ЖХШТнинг 2024 йил бюджети иж-

роси тўғрисидаги ҳисоботи;
� 2026 йил учун ЖХШТ бюджети 

тўғрисида қарор.
Маълумот ўрнида: 2026 йил 1 ян-

вардан ЖХШТ Бош котиби лавози-
мини Қирғизистон вакили Талатбек 
Масадиқов қабул қилди.

Шунингдек, 2026 йилда навбатдаги 
Жамоавий хавфсизлик кенгаши йиғи-
лиши 11 ноябрь куни Россия Федера-
циясида ўтказилиши белгиланди.

  Akorda.kz.

Учрашувда ҳоким Туркис-
тоннинг тарихий аҳамияти 
ва вилоятнинг сармоявий 
салоҳияти ҳақида маълу-
мот берди.

– Қозоғистон ва Ҳиндис-
тон ўртасидаги ҳамкорлик 
стратегик шериклик да-
ражасида тараққий этиб, 
иқтисодиёт, мудофаа ва 
маданият соҳаларини ўз 
ичига олган. Икки давлат 
ўртасидаги дипломатик му-
носабатлар 1992 йилда ўр-
натилган. 2024 йил якунига 
кўра, Қозоғистон ва Ҳиндис-
тон ўртасидаги товар ай-
ланмаси 974 миллион АҚШ 
долларини ташкил этди. 
Туркистон – Туркий олам-
нинг маънавий пойтахти. Бу 
ерда ЮНЕСКО Бутунжаҳон 
мероси рўйхатига киритил-

ган бебаҳо ёдгорлик – Хожа 
Аҳмад Яссавий мақбараси 
жойлашган. Ҳиндистонда 
эса Тож Маҳал бор. Шу 
боис, халқаро аэропорт 
имкониятларидан фойда-
ланиб, икки мамлакат ўрта-
сида бевосита ҳаво қатно-
вини йўлга қўйишни таклиф 
қиламиз. Вилоятда қулай 
сармоявий муҳит мавжуд: 
20та индустриал минтақа 
ва 4000 гектар майдонда 
“Turan” махсус иқтисодий 
минтақаси фаолият юрита-
ди. Сармоядорларга солиқ 
имтиёзлари ва лойиҳалар-
ни самарали амалга оши-
риш учун барча шароитлар 
тақдим этилади. Шунингдек, 
кичик саноат паркларини 
ривожлантиришни давом 
эттирамиз. Туркистон ви-

лояти мамлакатдаги энг 
жозибали сайёҳлик йўна-
лишлардан бири бўлиб, бу 
ерда тарихий ёдгорликлар, 
табиий гўзал манзаралар 
ва соғломлаштириш мас-
канлари жамланган. Биз 
хорижий компаниялар учун 
барча зарур шароитларни 
яратишга тайёрмиз, – деди 
Нуралхан Кўшеров.

Ҳиндистон элчиси Сай-
лас Тангал эса сайёҳлик ва 
қишлоқ хўжалиги йўналиш-
ларидаги имкониятларга 
катта қизиқиш билдирди.

– Туркистон ва Шимкент-
нинг сайёҳлик қадамжола-
рини ўз ичига олган махсус 
харита тайёрлашни таклиф 
этамиз. Ушбу минтақада 
кўп тарихий зиёратгоҳлар 
мавжуд . Шаҳар бизга жуда 
ёқди. Иккинчидан, бизнинг 
мамлакатда тўқимачилик 
ва пахта кластери яхши 
ривожланган. Шу йўналиш-
даги қўшма лойиҳаларни 
кўриб чиқишга тайёрмиз, – 
деди элчи.

Вилоят ҳокимининг 
матбуот хизмати.

Тадбирни вилоят “Жамоат то-
тувлиги” муассасаси раҳбари 
Элмира Жанғазиева тантанали 
равишда очиб, иштирокчиларни 
байрам билан табриклади. У ўз 
нутқида миллий ҳунармандчилик 
санъатининг ёш авлод тарбияси-
даги аҳамиятига  алоҳида тўхтал-
ди.

Маҳорат сабоғи  доирасида иш-
тирокчилар маҳаллий ҳунарманд-
ларнинг ноёб бую малари билан 
танишдилар ҳамда улар билан бе-
восита амалий тажриба алмашиш 
имкониятига эга бўлдилар.

Тадбир якунида фаол иштирок 
этган ёшлар ва ҳунармандларга 
ташаккурномалар ҳамда эсдалик 
совғалари топширилди.

Йиғилишда иштирокчи давлатлар 
хавфсизлигини таъминлашга оид 
долзарб масалалар муҳокама қилин-
ди. 2025 йил давомида ЖХШТ дои-
расида амалга оширилган асосий 
йўналишлар юзасидан хулосалар 
берилиб, келгуси давр фаолияти 
учун устувор вазифалар белгилаб 
олинди.

Шунингдек, йиғилишда 2026 йил 
1 январдан эътиборан,  уч йиллик 
муддатга Қирғизистон вакили Талат-
бек Масадиқовни ЖХШТ Бош котиби 

этиб тайинлаш тўғрисидаги қарор 
маъқулланди.

Тадбир якунларига кўра, Жамоа-
вий хавфсизлик кенгашининг Дек-
ларацияси қабул қилинди, шу билан 
бирга, ташкилотнинг хавфсизлик 
тизимини янада такомиллаштиришга 
қаратилган қатор муҳим ҳужжатлар 
имзоланди.

Шунингдек, саммит доирасида 
давлат раҳбарлари халқаро ва мин-
тақавий хавфсизликка доир долзарб 
муаммолар юзасидан фикр алмаш-
дилар.               

ЖХШТ саммитида қандай 
ҳужжатлар қабул қилинди?

Тадбирда Қирғизистон Республикаси Президенти Садир Жапа-
ров, Беларусь Президенти Александр Лукашенко, Россия Федера-
цияси Президенти Владимир Путин, шунингдек, Тожикистон раҳба-
ри Эмомали Раҳмон иштирок этди.

Бишкек шаҳрида ўтган ЖХШТ Жамоавий хавфсизлик кенгашининг 
навбатдаги йиғилиши якунларига кўра, ташкилотга аъзо давлатлар 
раҳбарлари қатор муҳим ҳужжатларни имзоладилар. 

ТУРКИСТОН ВА ҲИНДИСТОН 
ҲАМКОРЛИГИ КЕНГАЯДИ

Вилоят ҳокими Нуралхан Кўшеров Ҳиндистон-
нинг Қозоғистондаги Фавқулодда ва Мухтор элчи-
си Сайлас Тангал билан учрашди. Суҳбат давомида 
икки томонлама ҳамкорликни ривожлантириш, иқ-
тисодий ва маданий алоқаларни кенгайтириш ҳам-
да сармоядорлар учун янги имкониятларни яратиш 
масалалари муҳокама қилинди.

Ота касб – 
ёшларга мерос

Kazinform. Туркистон шаҳридаги “Дўстлик уйи”да Қозоғистон 
халқи Ассамблеяси ташкил этилганининг 30 йиллиги муносабати 
билан “Ота касб – ёшларга мерос” мавзуида миллий ҳунармандчи-
ликка бағишланган маҳорат сабоғи  ўтказилди.



Туркистон шаҳридаги “Түркістан” ин-
дустриал минтақаси вилоят иқтисодиёти 
тараққиётида муҳим саноат майдонларидан 
бирига айланган. Ҳудуднинг умумий майдони 
63,8 гектар, келгусида уни яна 150 гектарга 
кенгайтириш кўзда тутилган. Шунингдек, 290 
гектардан иборат “Тұран” махсус иқтисодий 
минтақаси ҳам тадбиркорлар ва товар ишлаб 
чиқарувчиларга хизмат кўрсатишга тайёр. 
Мазкур иқтисодий минтақанинг афзаллиги 
шундаки, бу ерда амалга оширилаётган сар-
моявий лойиҳалар барча солиқ турларидан 
озод этилган ва қатор имтиёзларга эга. Шу 
муносабат билан, шаҳар бизнесни қўллаб-
қувватлаш ҳамда сайёҳлик бўлими раҳбари 
Мухтар Ақжигитули Тўлепов билан мусоҳаба 
уюштириб, келгусида амалга оширилиши за-
рур лойиҳалар ҳақида суҳбатлашдик.

Сиёсат ва иқтисодиёт

– Мухтар Ақжигитули, биз танишиб чиққан ҳисо-
ботларингизда 23та лойиҳанинг номи, сармоядори 
келтирилган. Улар шаҳар иқтисодиёти ривожига 
қандай ҳисса қўшяпти, шу ҳақда гапириб берсан-
гиз.

– Туркистондаги махсус индустриал минтақада 
(умумий қиймати 19,8 млрд тенге) 31та саноат-сармоя-
вий лойиҳа амалга оширилмоқда. Улар тўлиқ амалга 
оширилса, 1200дан зиёд янги иш ўрни очилади. Улар 
орасида асфальт-бетон қоришмаси ва уни сақлаш 
терминалининг қурилиши, минерал ўғитлар ишлаб чи-
қариш лойиҳалари, “KazAgroPlast” МЧБ – агропленка 
ва томчилатиб суғориш ленталари лойиҳаси, “Нұр-
қағаз-Х” МЧБ – қоғоз маҳсулотлари кичик корхонаси 
мавжуд.

– Умуман, сармоявий лойиҳалар ҳамда кичик ва 
ўрта бизнеснинг аҳамияти қандай? Қайси бири иқ-
тисодиёт тараққиётига кўпроқ ҳисса қўшади?

– Иккови ҳам муҳим: Сармоявий лойиҳалар страте-
гик аҳамиятга эга, замонавий технологиялар ва йирик 
молиялаштириш орқали узоқ муддатли иқтисодий 
таъсир кўрсатади, янги иш ўринлари очади ва инф-
ратузилмаларни яхшилаш имконини беради. Кичик 
ва ўрта бизнес эса маҳаллий иқтисодиётнинг таянчи, 
аҳолини иш билан таъминлайди, савдо, хизмат кўр-
сатиш ва енгил саноат соҳаларида устуворликка эга. 
Яъни, сармоявий лойиҳалар – “локомотив” ролини ба-
жарса, кичик ва ўрта бизнес – иқтисодиётнинг таянчи.

– Тадбиркорлар асосан қандай масалалар билан 
мурожаат қилишади?

– Молиялаштириш ва имтиёзли насиялар, ер участ-
каларини расмийлаштириш ва муҳандислик инфрату-
зилмаси, солиқ ҳамда ҳисобот талаблари, бозордаги 
рақобат – шулар асосий масалалар. Улар, шунингдек, 
грантлар ва давлат дастурларида иштирок этиш, экс-
перт ва хорижий ҳамкорлик масалалари билан ҳам 
мурожаат қилишади.

– Кичик ва ўрта бизнесни қўллаб-қувватлаш бо-
расида қандай ишлар амалга оширилмоқда? 

– Ҳокимлик ва давлат томонидан кичик ва ўрта 
бизнес эгаларини мунтазам қўллаб-қувватлайдиган 
чора-тадбирлар кўрилмоқда: иккинчи даражали банк-
лар кредитлари, 400 ОҲК миқдорида қайтарилмай-
диган грант, “Даму” тадбиркорларни ривожлантириш 
жамғармаси субсидиялари, балиқ етиштириш билан 
шуғулланадиган тадбиркорлар фаолиятини субси-
диялаш, инновацион лойиҳаларга 5 миллион тенге 
грант ажратиш каби дастурлар амалга оширилмоқда. 
Шунингдек, тадбиркорлик субъектларини қўллаб-
қувватлаш мақсадида “Түркістан” тадбиркорларга 
бепул хизмат кўрсатиш маркази фаолият юритмоқда. 
Мазкур марказ фаолиятининг асосий йўналиши – тад-
биркорларга ҳуқуқий ёрдам кўрсатиш, бизнес-лойиҳа-
ларни ишлаб чиқиш, насиялаш юзасидан консалтинг 
хизматларини кўрсатади. Бундай грантлар олиб, ўз 
фаолиятини бошлаган тадбиркорлар пластик эшик-
дераза ишлаб чиқариш, нон маҳсулотлари, қуроқ кўр-
па-ёстиқ, ателье ва ҳунармандчилик маҳсулотларини 
ишлаб чиқариш каби соҳаларда фаолият юритмоқда.

– Сайёҳлик соҳаси қандай ривожланмоқда ва 
келгуси режаларингиз қандай?

– 2025 йилнинг январь-июнь ойларида Туркис-
тон шаҳрига бир кунлик ташриф буюрувчилар ва
сайёҳлар сони 546,1 минг кишини ташкил этиб, ўтган 
йилнинг шу даврига нисбатан 11,9 фоизга кўп бўлди. 
Шунингдек, бир кунлик ташриф буюрувчилар ва хо-
рижий сайёҳлар сони 7,1 минг кишига етди, бу ўтган 
йилгидан 195,8 фоизга кўп. 2025 йилнинг 2-чорагида 
шаҳардаги жойлаштириш имкониятлари кенгайиб, 
меҳмонхона, ётоқхоналар, кемпинг ва бошқалар сони 
72тага етди ва 2024 йилнинг шу даврига нисбатан 9,2 
фоизга кўп. 2024-2027 йилларда 16,6 миллиард тенге 
сармоя жалб этиш режалаштирилмоқда. Натижада 
354та янги иш ўр ни яратилиб, йилига қўшимча 143,9 
миллион тенге солиқ тушуми кутилмоқда. Халқаро 
ҳамкорлик доираси ҳам кенгаймоқда. Ҳозирда Тур-
кистон шаҳри билан биродарлашган 6та, дўстона 
ҳамкорлик алоқаларини ўрнатган 5та шаҳар мавжуд. 
Хусусан, Озарбайжоннинг Шуша, Туркиянинг Истанбул 
шаҳрининг Мальтепе Ускидар, Зейтинбурну муници-
палитетлари, Тожикистоннинг Хўжанд, Хитой Халқ 
Республикасининг Юэцин шаҳри. 

Яқинда Ҳунармандлар шаҳарчаси ташкил этилиб, 
“TURKISTAN WORLD CRAFТ FESТ – 25” халқаро 
ҳунармандлар фествалини ўтказдик. Миллий меро-
симизни асраб-авайлаш, ҳунармандларни қўллаб-
қувватлаш, сайёҳликни ривожлантириш, соҳанинг 
иқтисодий салоҳиятини ошириш мақсадида очилган 
Ҳунармандлар шаҳарчасининг умумий майдони – 2, 
56 гектар. Мазкур марказда 100 нафар ҳунарманд ус-
талар учун янги иш ўринлари яратилди.

– Мухтар Ақжигитули, суҳбат учун ташаккур!

М. УСМОНОВА.

ТАДБИРКОРЛИК 
СОҲАСИ ЖАДАЛ 

РИВОЖЛАНМОҚДА

Тулкибош тумани сайёҳлик 
соҳаси ривожланган ҳудуд-
лардан бири. Тоғ ёнбағирлари, 
дарёлари, мусаффо булоқлари 
халқ орасида “иккинчи Швей-
цария” номи билан машҳур.  Бу 
ерга ташриф буюрган сайёҳлар 
табиатининг гўзаллигига ҳайрат-
да қоладилар.

Шу билан бирга, Туркистон 
шаҳрида ўтказилган “Turkistan 
International Investment and Tourizm”  
анжумани доирасида минтақавий 
сайёҳликни ривожлантиришга қа-
ратилган муҳим лойиҳалар тас-
диқланди. “Kazakhstan Silk Road 
International Holdings Group” МЧБ 
президенти Чан Минг раҳбарлиги-
да хорижлик бизнес делегацияси 

Тулкибош туманида бўлиб, минта-
қанинг сайёҳлик салоҳияти билан 
яқиндан танишди.

Сафар доирасида Иирсу аҳоли 
манзилида янги сайёҳлик ҳудудини 
барпо этиш, шунингдек, Ақсу чотқо-
лида  томоша қилиш майдончасини 
барпо этиш лойиҳалари муҳокама 
қилинди. Бундан ташқари, меҳмон 
уйлар, этноовул мажмуаси ҳамда 
сайёҳларни жалб этишга йўналти-
рилган бошқа  инфратузилмалар 
қурилиши режалаштирилган.

Сармоядорлар,  шунингдек , 
“Beibars-Bottlers” заводи маҳсу-
лотлари билан танишиб, корхона 
фаолиятига ижобий баҳо бердилар. 
Сафар “Ақсу-Жабағили” қўриқхона-
музейида давом этди.

Кентов шаҳри  махсус иқтисо-
дий минтақасида газ қозонлари 
ишлаб чиқариш корхонаси фао-
лиятини бошлади.

Лойиҳага “TURAN Shenhua” МЧБ 
2,4 млрд тенге сармоя киритди. 
Корхонанинг умумий майдони 2500 
квадрат метрдан иборат.  Бу ерда 
йилига 30 минг дона газ қозонлари 
ишлаб чиқарилади. Ушбу маҳсулот-
ларга бозорда талаб катта. Янги 
завод 40 нафар маҳаллий аҳолини 
иш билан таъминлади. Корхона 
минтақанинг саноат салоҳиятини 
юксалтириб, иқтисодиёт тараққиё-
тига ҳисса қўшиши аниқ.

Вилоят ҳокимининг ўринбосари 
Нурбўл Турашбеков янги заводнинг 

очилиш маросимида иштирок этиб, 
лойиҳага муваффақият тилади.

– Давлат Президенти Қасим-Жў-
март Тўқаев кичик ва ўрта тадбир-
корлик соҳасига сармоядорларни 
жалб этиш орқали, уни ривожлан-
тириш вазифасини белгилади. Шу 
йўналишда вилоятда аниқ ишлар 
йўлга қўйилиб, сармоядорлар би-
лан музокаралар олиб борилди. 
Натижада янги завод ўз фаолияти-
ни бошлади, – деди ҳоким ўринбо-
сари.

Шаҳардаги индустриявий минта-
қанинг умумий майдони – 43 гектар. 
Бу ерда 10та лойиҳа амалга оши-
рилмоқда. Натижада 309 янги иш 
ўрнини яратиш кўзда тутилган. 

Қозоғистон ва Ўзбекистон 
чегарасида божхона бекат-
лари ишини жонлантириш 
масаласи кун тартибида. 

Вилоят ҳокимининг биринчи 
ўринбосари Зулпихар Жўлда-
сов Сариоғоч туманига хизмат 
сафари билан бориб, ишчи гу-
руҳ иштирокида махсус йиғи-
лиш ўтказди. Унда Қозоғистон 
ва Ўзбекистон чегарасидаги 
ижтимоий-сиёсий вазиятнинг 
барқарорлигини таъминлаш ва 
икки мамлакат ўртасидаги ўзаро 
ишончни мустаҳкамлаш маса-
лалари муҳокама қилинди. Шу 
билан бирга, Ҳукумат маслаҳат 
йиғинида кўтарилган божхона 
бекатлари яқинидаги хусусий 
автотураргоҳлардаги салбий 
ҳолатлар ҳам кўриб чиқилди. Йи-
ғилишда Туркистон вилояти Дав-
лат даромадлари департаменти 
таркибига кирадиган 8та божхо-
на бекати ва 2та назорат-ўтка-
зиш бекатларининг ташкилий ва 
хизмат сифатини яхшилаш юза-
сидан таклифлар тақдим этилди. 

Зулпихар Сансизбайули маж-
лис якунида тегишли соҳа вакил-
ларига аниқ топшириқлар берди 
ва уларни қатъий назорат қили-
шини таъкидлади. Шунингдек, 

божхонада тартибни таъминлаш 
ва бекатлар ҳудудида сани-
тария тозалигига риоя қилиш, 
ноқонуний равишда пул олиб, 
юк ўтказишга ёрдам бераётган 
шахсларнинг ҳаракатларини 
чеклаш каби вазифалар белги-
ланди. Автомобиллар навбатини 

тартибга солиш бепул электрон 
тизим ёрдамида қатъий назорат 
қилинади ва ўтказиш вақти қис-
қартирилади. 

Ташриф давомида вилоят 
ҳокимининг биринчи ўринбосари 
Сариоғоч туманидаги Қазиғурт 
ва Қапланбек божхона бекатла-

ри, Келес туманидаги Бауржан 
Қўнисбаев божхона бекати, Мақ-
таарал туманидаги Атамекен 
божхонаси фаолияти билан та-
нишди. Ваколатли идоралар би-
лан бирга долзарб муаммоларни 
ҳал қилиш йўллари ҳам муҳока-
ма қилинди.

Туркистон шаҳридаги “Дўст-
лик уйи”да «Қонун ва тартиб» 
тамойили доирасида вилоят 
«Билимли ёшлар – эл келажа-
ги» мавзуида ҳуқуқий таълим 
етакчиларининг анжумани ўт-
ди. Тадбир “Ёшлар имконият-
лари маркази” муассасаси 
томонидан уюштирилди. 

Ёшларнинг ҳуқуқий саводхон-
лигини ошириш, уларнинг ижти-
моий масъулиятини кучайтириш 
ва етакчилик қобилиятини ри-
вожлантириш мақсадида ташкил 
этилган тадбирда қонун соҳаси, 
интизом, фуқаро ва давлат олди-
даги масъулият борасида муҳим 
маслаҳатлар берилди. 

Сессияларда мамлакатимиз-
нинг ҳуқуқий тизими ва ижти-
моий-сиёсий соҳасида фаолият 
юритаётган етакчи шахслар сўзга 
чиқиб, ўз тажрибалари билан ўр-
тоқлашдилар. 

Вилоят ҳокимининг ўринбосари 
Ертай Алтаев ёшларнинг жамият-
даги ўрни, эл-юрт келажагига 
қўшаётган ҳиссаси ва давлат сиё-
сатининг янги устувор йўналишла-
рига фикр билдирди. 

Вилоят иқтисодий тергов де-
партаменти раҳбари Ербўлат Бал-
ғабаев иқтисодий ҳуқуқбузарлик-
лар, молиявий хавфсизлик, ёшлар 
ўртасида ҳуқуқий маданиятни 
мустаҳкамлаш масалаларига эъ-
тибор қаратди, вилоят прокурори 

ўринбосари Ермурат Шалатайули 
қонун устуворлиги, ҳуқуқбузар-
ликларнинг олдини олиш ҳақида 
маълумот берди.

Шу билан бирга, «Қозоғистон 
ҚВЗ уюшмаси» президенти Есен-

тугел Елеукен ёшларга ижодий 
қобилият ва етакчилик кўникма-
ларини ривожлантириш борасида 
маслаҳатлар берди. 

Анжуман иштирокчилари са-
вол-жавоблар майдонида меҳмон-

лар билан очиқ мулоқот ўтказиб, 
саволларига атрофлича жавоб 
олдилар. 

Тадбир якунида фаол ёшларга 
махсус сертификатлар топширил-
ди.

Қазиғурт тумани бюд-
жетига ўзгартиришлар ки-
ритиш масаласи туман 
ҳокими Азизхан Исмаилов 
иштирок этган маслаҳат 
сессиясида муҳокама қи-
линди.

Тадбирда, шунингдек, Қази-
ғурт туманида соддалаштирил-
ган декларация асосида махсус 
солиқ тартиби бўйича солиқ 
ставкасини камайтириш маса-
ласи ҳам кўриб чиқилди.

Биринчи масала юзасидан 
туман иқтисод ва молия бўлими 
раҳбари  Сейдирақим Сай-
лауов маърузаси тингланди. 
Муҳокама якунида тегишли қа-
рор қабул қилинди.

Иккинчи масала ҳам депу-
татлар томонидан қўллаб-қув-
ватланди ва бир овоздан маъ-
қулланди. 

Сессия якунида туман ҳоки-
ми Азизхан Исмаилов депутат-
ларга сессиядаги фаолият учун 
миннатдорчилик билдирди ва 
муҳокама қилинган масалалар-
нинг аҳамиятини яна бир бор 
таъкидлади.

БОЖХОНАДА НИМА ГАПЛАР? 

«ҚОНУН ВА ТАРТИБ» – 
ЁШ ЕТАКЧИЛАР АНЖУМАНИ

ХОРИЖЛИК
 ТАДБИРКОРЛАР – 

ТУЛКИБОШДА

МАҚСАД – ЮРТ 
ФАРОВОНЛИГИ

 КЕНТОВДА ЯНГИ ЗАВОД ИШ БОШЛАДИ

� Вилоят ҳокимининг матбуот хизмати хабар қилади: Янги Қозоғистон

��



Шамши Қалдаяқов
таваллудига – 95 йил

Шалатай Мирзахметов – «Құрмет» ор-
дени, ўндан ортиқ юбилей медаллари, Қо-
зоғистон халқи Ассамблеясининг «Бірлік» 
олтин медали, «Миллий хавфсизликни 
таъминлашга қўшган ҳиссаси учун», 
«Ерен еңбегі үшін», «Жанубий Қозоғистон 
вилоятига кўрсатган хизмати учун» ме-
даллари билан такдирланган, Ўтрор ва 
Сўзоқ туманларининг фахрий фуқароси.

Шалатай Мирзахметов 1946 йили Ўтрор 
туманининг Шаулдир овулида дунёга келди. 
Ўрта мактабни, Қозоқ кимё-технология инсти-
тутини, Қозоғистон Менежмент ва иқтисодий 
режалаштириш институтини тамомлаган.

Меҳнат фаолиятини 1962 йили Қизил-
қум туманидаги «Арис» жамоа хўжалигида 
тракторчи сифатида бошлади. 1968 йили 
эса Ақтўбе вилояти, Байғанин туманида ус-
та-қурувчи, 1971 йили Чимкент вилоятидаги 
Қизилқум қишлоқ хўжалик бошқармасида 
муҳандис-қурувчи, 1976 йили Қизилқум тума-
нидаги 2507-сонли кўчма механизациялашган 
колоннаси раҳбари лавозимларида фаолият 
юритди. 1981 йили халқ депутатлари Қизилқум 
туман Кенгаши раиси ўринбосари, 1988 йили 
ушбу муассасанинг раиси лавозимларига сай-
ланди. 1992-2000 йилларда Шимкент шаҳри-
даги «Жібек жолы» товар биржаси бошқарув 
ҳайъати президенти сифатида фаолиятини 
давом эттирди. 2000 йили Ўтрор тумани ҳо-
кими лавозимига тайинланди. Ташаббускор, 
изланувчан, камтарин ва фидойи инсон туман-
да иқтисодиётни ривожлантириш, маҳаллий 
кадрлардан мутахассислар етиштириш, замо-
навий бинолар барпо этишда шахсан фидойи-
лик намуналарини кўрсатди.

Шалатай Мирзахметули 2003 йили вилоят 
маслаҳати депутати этиб сайланди ва Жа-
нубий Қозоғистон вилоят маслаҳати котиби 
бўлиб ишлади. 2007 йили «Нур Отан» партия-
си рўйхати бўйича Қозоғистон Республикаси 
Парламент Мажлиси депутати бўлиб сайлан-
ди. Икки чақириқ депутати Парламент Мажли-
сининг қонунчилик ва суд-ҳуқуқий ислоҳотлар 
қўмитаси аъзоси сифатида фаолият юритди. 
«Нур Отан» партияси фракцияси аъзоси, Қо-
зоғистон халқи Ассамблеяси депутатлик гуру-
ҳи аъзоси бўлган.

Умрни оқар сувга қиёслайдилар. Умр ўтиб 
бораверади. Яна инсон ҳаётини дарахтга ўх-
шатадилар. Умрнинг қандай ўтганлиги, ҳаёт 
мазмуни ана шу дарахт мевалари – фарзанд-
лар тимсолида намоён бўлади... 

У ота-онасидан ўтган ҳалоллик, ростгўйлик, 
меҳнатсеварлик фазилатларини фарзандла-
рига ҳам сингдиришни фарз деб билди. Шу 
боис, билимли ва эл корига камарбаста инсон-
лар сифатида вояга етказиш йўлида бор куч-
ғайратини аямади. Ўз навбатида етти фар-
занди ҳам ота изидан бориб, олий маълумот 
олиб, ҳаётда ўз ўринларини топишган. Қизла-
ридан Баян – Қозоқ Давлат университетида 
ишлайди, техника фанлари номзоди, Гулден 
– Ленинград ўрмон техникаси академиясини 
тамомлаган, «ҚазТрансОйл» ҲЖда кадрлар 
бўлимига раҳбарлик қилмоқда. Гулжан Астана 
шаҳридаги кардиожарроҳлик марказида бў-
лим мудираси, олий тоифали врач. Улжан икки 
олий маълумот соҳибаси, «ҚазАтомПром»да 
менежер.

Ўғли Қуандиқ – вилоят иқтисодий судининг 
судьяси, Шахмурат – полиция подполковниги. 
Ермурат – Республика Бош прокуратураси 
қидирув бўлимида катта прокурор лавозимида 
ишламоқда.

– Ёшларга ҳавасим келади, – дейди отахон. 
– Мамлакатимизда улар учун барча имконият-
лар муҳайё. Дастурхонимиз тўкин. Буларни 
кўриб, ҳар соҳада интилувчан ва изланувчан 
ёшларимизга ўтаётган кунингиздан унумли 
фойдаланинг, тинчлик ва фаровонлигимиз-
нинг қадрига етинг, шу Она-Ватан учун хизмат 
қиладиган муносиб ўғил-қиз бўлиб вояга етинг, 
дегим келади. Меҳнатнинг қадри ҳақида айтар 
гапим кўп. Бугунги босиб ўтган йўлим, иродам, 
масъулият билан бажарган вазифаларим – 
барчаси ҳалол меҳнатимнинг самараси, десам 
муболаға бўлмайди. Қандай лавозим бўлма-
син, қандай шароитга эришган бўлмайин, ҳам-
маси меҳнатга таянилган тўғри йўлдан келди.

Институтни тамомлагач, тўрт ой ўтмай қу-
рилиш бригадаси бошлиғи этиб тайинланган-
ман. Шундан кейин ҳам катта-кичик раҳбарлик 
лавозимларида узоқ йиллар фаолият юрит-
дим: 13 йил – қурилиш соҳасини, 11 йил туман 
ижроия қўмитасини бошқардим. Аммо шу 13 
йилда ўзим учун уй қурмадим. 11 йилда ҳатто 
машина олмаганман.

Нега? Чунки мен давлат ишини, давлат 
қўйган талаб, қоида ва вазифаларни аввало 
сидқидилдан адо этишни биринчи ўринга қўй-
ганман.

Саксончи йилларда бир яқин дўстим: «Сен 
ижроқўм раиси бўлиб хизмат қиляпсан, 7-8 
фарзандинг ўсиб келяпти. На уйинг бор, на 
машинанг. Оз бўлса-да, ўзингга шароит ярат-
майсанми?» деган эди.

– Ҳукумат ҳам, партия ҳам омон бўлса, 
менга уй ҳам, машина ҳам топилар. Ҳозир эса 
куним ўтиб турибди, – деб жавоб берганман.

Шунда дўстим маҳзун кулиб:
– Сенинг партия ҳақидаги фикрларинг тўғ-

ридир. Халқимизда бир гап бор: “Қум йиғилиб 
тоғ бўлмас, қул йиғилиб бош бўлмас”. Ленин-
нинг ғояси тўғри бўлса ҳам, қул бошқариб тур-
ган давлат узоққа бормайди. Бир кун келиб, бу 
тизим қулаши турган гап. Шунда сен қийналиб 
қоласан, – деган эди.

Дўстимнинг айтгани келди: ўн йиллар ўтиб, 
партия бир кунда йўқ бўлди, ҳукумат бир кун-
да тарқади. Мен ҳам ҳақиқатан, оғир аҳволда 
қолдим.

Бироз қийинчиликларни бошдан кечир-
гандан кейин, 1992–2000 йиллар оралиғида 
«Жібек жолы» товар биржасининг президенти 
бўлиб ишладим. 24 ёшимда ҳеч нарсам йўқ 
эди. Бир ярим йилда ҳаммасига эришдим. Бо-
лаларимнинг ҳаммасига уй-жой, машиналар 
олиб бердим. 

8 йилдан кейин ўша пайтдаги вилоят ҳокими 
Бердибек Сапарбаев чақириб, «Аҳвол оғир, 
айниқса овулларда, ёрдам бермасанг бўлмай-
ди», деди. Қишлоқнинг аҳволини айтгач, қар-
шилик қила олмадим, ҳоким бўлиб ишлашга 
рози бўлдим. Умр йўлдошимга: «Энди белни 
маҳкам боғлаймиз, чунки маоши оз ишга 
кирдим», дедим. Ҳокимнинг ойлиги биржада 
оладиган маошимдан ўн баравар кам эди. Биз 
ўша пайтларда товар биржасида ойига 40–50 
минг доллар маош олардик. Савдо юришган 
кунлари эса 100 минг долларгача иш ҳақи 
олган пайтларим ҳам бўлган. Молиявий аҳво-
лимни мустақиллик даврида ўнглаб олдим.

Элнинг назаридан қолиш – дунёдаги энг 
катта фожиа, деб ҳисоблайди эл оғаси. 

– Мен дунё мамлакатларининг кўпида 
бўлганман. Ҳиндистоннинг серҳашам ибо-
датхоналари, Мисрнинг юксак эҳромларини, 
Американинг осмонўпар бинолари, Парижнинг 
бетакрор хиёбонлари, Швейцариянинг тоғ-
ларини кўрдим. Бир куни Парижга ҳам бориб 
қайтганимда ҳамкасбларим:

– Қандай экан? – деб сўрашди.
– Венецияю, Қоҳираю, Калькутталарни кўр-

дим. Лекин ҳеч бир шаҳар Астанага етолмай-
ди, қолаверса, Шимкентимизга қайдан етсин, 
– дедим.

Балки бу сўзларимда фарзандлик муҳабба-
тимнинг таъсири бордир. Аммо мен учун энг 
иссиқ, энг қадрли жой – бу Шимкент. 

Шаулдирнинг тупроғи шўр, бу ҳатто чанг кў-
тарилганда ҳам сезилади. Лекин бу ҳам менга 
гўё шифодек туюлади – қишлоққа бориб кел-
сам, ҳар қандай хасталигимдан фориғ бўла-
ман. Туғилган жойнинг ҳавоси ҳам шифодир, 
дейишади, бунда чуқур маъно мужассам.

Қишлоқда менинг кичик деҳқон хўжалигим 
бор: тахминан 400га яқин қўй, 10–15 бош от, 
ўнга яқин сигир. Баъзилар:

– Бундан сенга нима фойда? – деб сўра-
шади.

Мен қишлоқдан Шимкентга кўчиб кетган-
ман. Болаларим ҳам бу томонга унчалик 
боришмайди. Шимкентда ҳар бири ўз ҳаёти 
билан машғул. Лекин, улар ушбу хўжаликка 
ҳар ҳафтада навбатма-навбат бориб туриша-
ди. Улар ҳозир қишлоқнинг қадрини билмаса 
ҳам шу хўжаликка бориб, тушлик қилишади ва 
албатта, аждодлар қабрини зиёрат қилишади. 
Қариндош-уруғларимизнинг ҳолидан хабар 
олишади. Фарзандларим юртдан узилмасин, 
дейман. Хўжалик эса шунга бир баҳона, холос. 
Фойда топай деб юрганим йўқ. Силаи раҳм 
ришталари узилмасин дейман. Не бўлса ҳам, 
бу боболаримнинг замини-ку.

Бир куни ўғлим неварам билан қишлоққа 
борган экан. Илгари ўзимиз турган уйни кўрса-
тибди. Шунда неварам ҳайрат билан:

– Ростдан ҳам бизнинг бобомиз шундай 
уйда яшаганми? – деб сўрабди.

Унинг ўша уйни кўргани яхши бўлган. Чунки 
у шу уйга қараб, бобоси оддий инсон бўлгани-
ни, шундай шароитдан меҳнат билан камолга 
етганини ҳис қилди. Меҳнат қилсам мен ҳам 
бобомдай бўламан, деган фикр болани тар-
биялайди. Шу боис, қишлоқнинг қадри баланд, 
дилга яқин. Ҳар қадамда ўз болалигим билан 
учрашаман, ўша баҳор, ўша ёмғир, ўша гул-
ларни кўраман.

Шалатай оға болалик йилларини эсга олди. 
Отаси Шаулдирда туман партия қўмитасида 

бўлим мудири эди. Раҳбарлик лавозимида 
ишлаётган одамнинг эрки ўзида бўлмасди, кўп 
ўтмай, уларнинг оиласи Киров туманига кўчиб 
кетди. Яна масъул лавозимларда ишлади.

– 1941 йили Улуғ Ватан уруши бошланиб, 
отам ҳам фронтга кетди, – эслайди у. – Қиш-
лоққа учбурчак хатлар кела бошлайди. Уларни 
онам сақлаб қўйган экан. Мен уларни мактаб-
га олиб бориб, «Жасорат дарслари»да ўқиб 
берардим. Яқинларимиз уйга меҳмонга келса, 
шу хатларни ўқиб беришни илтимос қилишар 
ва кўзларида ёш билан тинглашарди.

Раҳбар бўлиб тайинланганимдан кейин бир 
ой ўтар-ўтмас, отам чақириб қолди. «Ўғлим, 
эшитдим, қўл остингдагиларга овоз кўтариб 
гапираётган экансан. Сен жамоада энг ёши-
сан, қўл остингдагиларнинг ёши эса сендан 
анча катта. Овоз кўтаришинг уларга оғир бота-
ди. Агар фикрларинг ва бериладиган вазифа-
ларни босиқлик билан, оддий сўзлар билан ет-
каза олмасанг, раҳбар бўлиб ишламай қўяқол, 
деди. Отамнинг хақ эканлигини юракдан ҳис 
қилдим ва дарҳол хатоларимни тўғрилашга 
киришдим.

Ш. Мирзахметов 1996 йили «Умр – карвон» 
номли китоб ёзиб, унда ўзининг ҳаёт йўли ва 
машаққатли фаолиятини тасвирлади. Жум-
ладан, 1981 йили Қизилқум туманида Бўген, 
Арис, Сирдарё ўзанлари тошиб, қишлоқларни 
сув босгани, тошқин оқибатлари бутун вилоят 
ёрдамида бартараф этилгани, «Куч – бирлик-
да» деган халқ мақоли мана шу оғир дамлар-
да исботини топганини батафсил баён этган.

– Қозоғистон халқи Ассамблеяси депу-
татлик гуруҳи аъзоси бўлгансиз...

– Мамлакатимизда этнослараро ҳамжиҳат-
ликни асраш, турли этнос ва элатларнинг эр-
кин яшаши, таълим олиши, меҳнат қилиши, ўз 
салоҳиятини юзага чиқариши борасида олиб 
борилаётган оқилона сиёсат халқаро миқёсда 
ҳам намуна сифатида эътироф этилмоқда. 
Бағрикенглик турли этнос ва элатга дахлдор 
инсонларнинг ягона замин, ягона Ватанда 
тинчлик, фаровонлик каби эзгу мақсадлар йў-
лида баҳамжиҳат яшашини англатади. Яқинда 
Сайрам туманида тўйда бўлдим. Икки қардош 
халқнинг бир-бирига нақадар яқин эканини 
яна бир карра ҳис қилдим. Урф-одатларимиз 
ҳам бир-бирига ўхшаш. Модомики, Қозоғистон 
умумий уйимиз экан, ҳамжиҳат бўлсак, бир-
биримизнинг урф-одатларимиз, анъанала-
римизни ҳурмат қилиб, тинчликнинг қадрига 
етсак, юртимизда файз-барака, тараққиёт бар-
қарор бўлади. Зеро, тинчлик, осудалик, этнос-
лар ўртасидаги тотувлик ҳукмрон бўлган элда 
халқни ҳеч қандай куч енга олмайди.

– Ҳозирги депутатларга тилакларингиз.
– Мустақиллик йилларида мамлакатимизда 

ҳуқуқий демократик давлат қуриш ва кучли 
фуқаролик жамиятини шакллантириш йўлида 
салмоқли қадамлар ташланди. Амалга ошири-
лаётган кенг кўламли ислоҳотлар натижасида 
юртимизда демократик жараёнлар босқич-
ма-босқич ва изчил ривожланиб, демократик 
қадриятлар одамлар онггига тобора сингиб 
бормокда. Сиёсий партияларнинг жамият 
ҳаётидаги ўрни ва аҳамияти, жамият ҳаётида 
юз бераётган демократик янгиланишларга 
таъсири тобора ошиб бормокда. Бу жараён-
да, айниқса, партияларнинг фаолияти ало-
ҳида аҳамият касб этмоқда. Депутат доимо 
халқ хизматида бўлиши керак. Депутат халқ 
вакили ҳисобланади, одамларнинг ислоҳот-
ларга муносабати, таклиф ва мулоҳазалари 
асосида иш кўриши керак. Демак, демократик 
ислоҳотларни чуқурлаштириш ва кучли фуқа-
ролик жамияти асосларини мустаҳкамлашда 
депутатлар ўз фаолиятини кучайтириши, зим-
масидаги масъулиятни чуқур англаши даркор. 
Бу масъулиятли ишларда халқ ноибларига 
муваффақиятлар тилайман.

– Ўзингизни бахтли инсонман, деб ҳисоб-
лайсизми?

– Албатта. Жанубий Қозоғистоннинг чекка 
қишлоғида туғилиб ўсдим, менга масъул ла-
возимларни ишониб топширишди, Парламент 
Мажлисига икки бора депутат бўлиб сайлан-
дим. Президентдан ташаккурномалар олдим.
Бундан ортиқ бахт борми? Турмуш ўртоғим 
Зина билан вояга етказган фарзандларимиз, 
бири-биридан ширин невараларимиз ҳам ме-
нинг бахтим.

– «Жанубий Қозоғистон» вилоят ижти-
моий-сиёсий газетаси мухлисларига тилак-
ларингиз...

– Президент сиёсатини олиб боришга, фу-
қароларимизни, шу жумладан, ёш авлодни 
қозоғистонча ватанпарварлик руҳида тарбия-
лашга қўшаётган ҳиссангиз беқиёс, этносла-
раро тотувликни мустаҳкамлашда ҳам олдин-
ги қатордасизлар. Газетанинг адади ошиб, 
мартабаси юксалаверсин. Барча ходимларга 
эса ижодий муваффақиятлар тилайман.

– Мазмунли суҳбатингиз учун ташаккур!

 Авазхон АБДУФАТТОҲ .

 ФИДОЙИЛИК �
УМР БЕЗАГИ

Қозоғистон халқининг қалбида ўчмас из 
қолдирган санъаткорлар бисёр. Аммо улар 
орасида миллий руҳни, Ватанга муҳаббат 
ва жасоратни мусиқада ифодалай олган 
буюк бастакорлар саноқли. Ана шундай улуғ 
номлардан бири – вальс қироли сифатида 
танилган Шамши Қалдаяқовдир.

Жорий йилда буюк бастакор таваллуди-
нинг 95 йиллиги нишонланмоқда. Расмий 
маълумотларга кўра, Шамши Қалдаяқов-
нинг асл исми Жамшид бўлган. У 1930 йил 
15 августда Жанубий Қозоғистон вилояти-
даги Темирлан қишлоғида туғилган, 1992 
йил 29 февралда Алматида вафот этган.

Таниқли қозоқ бастакори «Менинг Қозо-
ғистоним» қўшиғи билан юртга машҳур бўл-
ган. Бу қўшиқ кейинчалик Қозоғистон Рес-
публикасининг давлат мадҳиясига айланди.

Тўлебий тумани, Маданий қишлоғида-
ги «Ёшлар хиёбони»да «Шамшини севган 
эл» номли ретро-фестиваль ўтди. Унинг 
«Ақсудан ушқан аққуым» қўшиғини аввал 
«Ажелер» гуруҳи, сўнг 13 туманнинг бадиий 
ҳаваскорлари ижро этишди.

Қишлоқ кутубхонасида таниқли ёзувчи 
Абдуқадир Даутбековнинг «Шамши оғанинг 
суюкли овули» номли китоби тақдимоти ҳам 
бўлиб ўтди.

Тадбирда сўзга чиққан шоир Мухтар Ша-
ханов Шамши ҳақидаги хотираларини баён 
қилди. Қозоғистон раҳбари Динмухаммед 
Қўнаев Қалдаяқов ҳақида илк бор Фран-
цияга расмий сафар билан борганида, шу 
мамлакат раҳбари Шарль де Голлдан эшит-
ган. Алматига қайтиб келгач, бастакорни 

ҳузурига чақиртириб, ҳол-аҳвол сўраб, узоқ 
суҳбатлашади. Учрашув сўнггида унга Ал-
мати шаҳрининг Ленин кўчасидан 3 хонали 
уйни топширади.

Бироқ бу уйда узоқ туриш унга насиб 
этмайди. 1974 йилда собиқ шўро ҳокимия-
тининг мафкура ходимлари унинг қўшиқла-
рини «хавфли» деб топиб, санъаткордан 
пойтахтни тарк этишни талаб қилишади. Бу 
бежиз эмас эди: ҳар бир оммавий тадбир, 
ҳар бир митинг ана шу қўшиқ билан бошла-
нар, халқнинг юрагида миллий ғурурни уйғо-
тарди. 1986 йил декабрь қўзғолони пайтида 
майдондаги ёшлар унинг «Менің Қазақста-
ным» қўшиғини куйлашган.

1992 йили Шимкентда Шамши Қалдаяқов 
фестивали ўтиб, бош соврин туя бўлган. 
2010 йили Астанада ўтган танловда эса бош 
совринга миллион тенге – тахминан 7000 
АҚШ доллари топширилган.

Шамши мусиқий билимни Тошкент мусиқа 
билим юртида олган, кейинчалик Алматида-
ги давлат консерваториясида ўқишни давом 
эттирган. У яратган қўшиқлар кейинчалик 
миллионлаб қўшиқсеварларнинг қалбини 
забт этди.

Шамшининг ўғиллари – Мухтар ва Абай – 
отаси изидан бориб, санъаткорлик соҳасини 
танлашган.

2006 йили Шимкентда санъаткорга ҳай-
кал ўрнатилган. 2010 йили эса Шимкент 
шаҳрида Шамшининг 80 йиллиги арафасида 
«Шамши олами» мажмуаси фойдаланишга 
топширилди. 2007 йили Ақтўбедаги Қарғали 
туманидаги Александровка қишлоғига Шам-
ши Қалдаяқов номи берилди. Алмати шаҳ-
рида ҳам унинг номи бир кўчага берилган.

Шамши Қалдаяқов қисқа умр кўрди. Аммо 
шу қисқа давр мобайнида у элнинг қалбида 
абадий қоладиган мерос қолдирди. 

 
А. БЎРОНБОЕВ.

 МУСТАҚИЛЛИК 
РУҲИНИ УЙҒОТГАН 

БАСТАКОР

Шамши Қалдаяқов – Қозоғистон 
халқ артисти (1991), Қозоғистон Меҳ-
нат Қаҳрамони (2022 йил, вафотидан 
кейин). Шимкент, Тараз ва Жетисай 
шаҳарларининг фахрий фуқароси.

Сиёсат ва иқтисодиёт

Фотима опанинг кунлик 
иш жадвали шунчалик ти-
ғизки, у билан суҳбатда 
“Иш вақтингиз қачон бош-
ланади?”, деган саволга 
ўрин қолмади. Шу боис, 
“Бундай тиғиз жадвал билан 
қачондан буён ишлаяпсиз, 
умуман, оилавий тадбир-
корлик ғояси қандай пайдо 
бўлган?”, деб сўрадим.

– 2000 йилларнинг бо-
ши оғир кечгани сир эмас. 
Корхоналарда маош ой-
лаб берилмай, дўконлар, 
бозорлар бўм-бўш бўл-
ган пайтлар... Турмуш ўр-
тоғим Талъат Анорметов 
матбаачи. Босмахонанинг 
бугунги номи South Print 
Corporation, қоғоз маҳсу-
лотлари ишлаб чиқаради. 
Танглик йилларида иши кўп 
бўлса-да, даромад кам эди. 
Оилавий эҳтиёжлар ортган, 
фарзандлар ўсаётган бир 
даврда биз ҳам қийналиб 
қолдик. Шундай шароитда 
меҳнат қилиш, мустақил 
даромад топиш зарурати 
оилавий бизнесимизнинг 
бошланишига сабаб бўл-
ди. Қолаверса, давлат ёки 
бирор муассасада ишлаш 
доим ҳам барқарор даро-
мад кафолати эмаслигини 
ҳаётнинг ўзи кўрсатди. Илк 
йиллар оғир кечди, иш ҳам, 
мижоз ҳам кам эди, лекин 
топганимиз рўзғоримизни 
тебратиб туришга етди, за-
мон машаққатларидан эсон-
омон ўтиб, анча касб-ҳунар-
ларни ўзлаштирдик. 

– Асли касбингиз ни-

ма, қайси ўқув юртларида 
ўқигансиз? Оилангиздаги-
лар қайси касб-ҳунарлар 
билан шуғулланишган? 

– Бодоморти даҳасида 
Норалиевларнинг камта-
рона хонадонида туғилиб-
ўсганман. Падари бузрукво-
рим Умар ота бўрдоқичилик 
хўжалигида ҳайдовчи эди, 
онам Гулбаҳром ая 2 ўғил, 
2 қиз парваришида банд 
уй бекаси эди, кейинчалик 
“отин ойи” сифатида та-
нилди. Ота-онам ҳалол ва 
меҳнатсевар кишилар бўл-
гани учун бизни ҳам шун-
дай тамойиллар асосида 
тарбиялашди. Зукколигим 
туфайли 13-сонли Муқимий 
номидаги мактабга бар-
вақт борганман. Илк усто-
зим амакимнинг рафиқаси, 
таниқли муаллима Баҳор 
Норалиева эди, кейинроқ 
7-синфда уларнинг қизлари 
Гулнора Норалиева синф 
раҳбаримиз бўлди. Қарин-
дошларимни уялтирмаслик 
учунми ёки ўз иқтидоримми, 
хуллас, дарсларни яхши-
роқ ўқишга, аълочи бўлиш-
га интилардим. Мактабдан 
сўнг Самарқанд Кооператив 
институтида “Умумий овқат-
ланиш муҳандиси ва техно-
логи” ихтисослиги бўйича 
таҳсил олдим. Илк меҳ-
нат фаолиятимни Шимкент 
шаҳридаги “Кожгалантерия” 
фабрикасида сумкалар ти-
кишдан бошладим. Кейин 
оила қургач, “Текстиль ком-
бинати”да тўқувчи сифа-

тида ишладим. Эр-хотин 
ишга бирга бориб, бирга 
келардик. Умр йўлдошим 
меҳнатсевар ва иқтидорли 
уста Талъат Анорметов таж-
рибасидан баҳраманд бўлиб 
турардим. Ўғилларимиз Бо-
бур, Қодиржон ва Жаҳонгир 
туғилгач, уйда қолишимга 
тўғри келди. Шу даврда ҳам 
мамлакатда инқироз, за-
вод-фабрикалар ёпилаётган 
пайт эди. Ҳар ким тирикчи-
лик ғамида касбини ўзгарти-
раётган бир даврда биз ҳам 
оилавий бизнесимизнинг 
илк пойдеворини қаладик. 

– Илк мижозингиз, даст-
лабки “буюртма”нгизни 
эслай оласизми?

– Ҳа, албатта. Январь 
ойи эди, қайнонам Шаро-
фат ая яхмалакда қулаб, 
бир неча тана аъзоларини 
синдириб олган эди. Мен ои-
лада кенжа келинман, катта 
уй. Бетоб қайнонамни ёлғиз 
ташлаб, табиийки, бирорта 
жойда ишлай олмасдим. 
Ўшанда қариндошимиз Адо-
лат опа “норин пишириб, 
сотмайсанми?”, деб қолди. 
Ва менга бу таомнинг бу-
тун сир-асрорларини ўргат-
ди. У пайтда ўзим кутмаган 
ҳолда “Фотима норинчи”га 
айланиб қолишимни тасав-
вур ҳам қилиб кўрмаган 
эдим. Қўшниларим, қарин-
дош-уруғлар норин сўраб, 
қайта-қайта мурожаат қила 
бошлашди. Мен буюртма 
ҳажмига қараб, хамир қо-
риб, зувала тайёрлардим, 
уни ёярдим, қолган ишларни 
турмуш ўртоғим ва ўғил-
ларим қилардилар. Тайёр 
хамирни ўзим тўғрардим. 
Ошхонада ҳаммамизнинг 

ўз “хизмат вазифаларимиз” 
бор. Норинни тайёрлаш 
осон иш эмас. Хамирни ях-
шилаб тиндириш, юпқа қи-
либ ёйиш, кесиш, пишириш, 
совитиш, мойлаш, тўғраш 
каби босқичлар бир одам 
учун оғирлик қилади. Аллоҳ-
га беҳисоб шукр, ўғилларим 
меҳнатсевар, уй юмушлари-
ни пухталик билан бажариб 
улғайишди. Шунинг учун но-
рин тайёрлаш уларга қийин 
бўлмади.

Яна бир нарса эсимга 
тушди. “Усиз ҳам пул йўқ, 
яна газ кетадими” деб, газ 
плитада эмас, балки қо-
зон-ўчоқда пиширардим. 
Норинга асосан совуқ кун-
ларда, айниқса, “Янги йил” 
байрамида кўпроқ буюртма 
тушарди. Шундай пайтлар-
да қайнонам ҳам имкони 
борича ёрдам берарди. Яна 
уйга ким келса, “Мана, ме-
нинг келинимнинг иши”, деб 
мени мақтаб, далда бериб 
қўярди. 

Шундай қилиб, бутун ои-
ламиз билан норин бирла 
рўзғор тебратиб юрганимда, 
яна бир таклиф тушиб қол-
ди. Шаҳримиздаги 4-сон-
ли туғуруқхонага эрим иш-
лайдиган босмахона турли 
“бланка”лар тайёрлаб бе-
рарди. Уларни мен етказиб 
турардим. Ҳарна уйга ёрдам 
бўлсин, дердим-да. Бир куни 
туғуруқхонадаги бўлим му-
дираси Гулнара Алтинбекқи-
зи: “Фотима, консерва бан-
калари ёпадиган танишинг 

борми?”, деб сўради. “Бор, 
дедим шартта, нима ёпиш 
керак?”. 

У шу куни бодринг ва 
керакли маҳсулотларни ет-
казиб берди. Шу-шу бутун 
туғуруқхона ходимларига 
“Фотима банка ёпувчи” бў-
либ танилдим. “Бланкадан 
банкага ўтдим” (кулади). 
Мавсум бошланди, деган-
дан помидор, бодринг, бақ-
лажан, турли салатлар, 
мева компотлари, шарбат-
лар тайёрлаймиз, кеч кузда 
яшил помидор тузламаси 
билан мавсумни ёпадиган 
бўлдик. Бу орада ўғилларим 
уйланиб, келинларимиз: Рў-
за ва Зилола ҳам ёрдамчи-
мизга айланишди. Йилдан-
йилга буюртмалар кўпайиб, 
мижозлар билан ишлаш ҳам 
бир тизимга тушиб кетди. 

– Мижозлар билаш иш-
лашда қандай андазалар-
дан фойдаланасиз?

– Менинг андазам оддий. 
Буюртмани сифатли қилиб, 
муддатида тайёрлаб бер-
сангиз бас, мижоз келаси 
сафар ўзи билан бирга бир-
икки кишини бошлаб кела-
ди. Мен бирор марта рекла-
ма ёки эълон бермаганман. 
Ёки махсус маркетинг би-
лимларини ҳам олмаганман. 
Менинг энг яхши рекламам 
– ҳалол меҳнат, сифат ва 
бенуқсон хизмат. Шу боис, 
мижозда эътироз ҳам, норо-
зилик ҳам бўлмайди. Кунига 
камида 3-4та жойдан, ал-
батта, буюртма бор.

– Хасип тайёрлашни 
қандай бошладингиз?

– Бу таом ҳам мижоз-
ларнинг истагидан келиб 
чиқди. Даставвал, хасип-
ни мантиқозонда тайёрлаб 
юрдим, ишончли кўринга-
ни учун шундай қилардим. 
Сувда қайнатишга чўчир-
дим, ичаклар ёрилиб кетиши 
мумкин, деган хавотир бор 
эди. Кейин қарасам, бу усул 
учун вақт кўп сарфланмоқ-
да, идиш-товоқлар ҳам кўп 
чиқмоқда. Хуллас, сувда 
қайнатиб пишириш усулини 
ўрганишга ҳаракат қилдим. 
Бодоморти даҳасида бир 
қариндошим шундай тайёр-
лаб, сотади. Ўшандан ўр-
гандим. Оилавий жамоамиз 
билан хасипни ҳам сифатли 
ва тез тайёрлашни йўлга 
қўйдик.

– Пазандаликдан ташқа-
ри, чеварлик ҳам қиласиз. 
Унга қандай ўргандингиз?

– Тўғри, мен ёз бўйи кўр-
па-кўрпачаларга буюрт-
ма оламан. Асосан, келин 
сепларини тикаман. Бир 
мавсумда 3-4та буюртма-
ни бажараман. Бу ҳунарни 
дастлаб онамдан ўрган-
ганман. Биз, яъни бугун-
ги олтмиш ёшларга қараб 
кетаётган аёллар оналар 
мактабидан ўтганмиз, воли-
даларимиз ва қайнонала-
римизнинг йўл-йўриқларига 
амал қилганмиз. Онамнинг 
онаси – бувижоним ўқимиш-
ли, тиниб-тинчимаган зукко 
аёл бўлган. Қизи Гулбаҳром 
ҳам дастлаб ўз онасидан, 
кейинчалик дугонаси, устози 
Гулнора Муҳаммаджонова-
дан алоҳида дарслар олган, 
Қуръон хатмини ўрганган 
отин ойи эди. Онам эса ҳар 
бир ишини бизга ўргатиб 
борган. Унинг сабоқлари, 
мана, умрбод асқотмоқда. 
Ёдимда, уйда онам тикув 
машинасида кўрпа-тўшак, 
ёстиқ, миллий кўрпачалар 
тикарди ва мени олдиларига 
чақирарди. Шу тариқа, ти-
кувчиликка ўргандим. Фикру 
зикри илмда бўлса ҳам, уй 
ишларини қизларига ўрга-
тишдан чарчамасди. Келин 
бўлгач, қайнонам ҳам рўзғор 
ишларига эпли эканлигини 
кўрдим. У менга кўрпа-кўр-
пачаларга пахта солиб, қа-
вишнинг қулай усулларини 
ўргатди. Шу тариқа “Фотима 
тикувчи”га айландим. 

– Ишларингизга омад, 
суҳбат учун раҳмат!

Н. МАВЛОНОВА.

СИФАТЛИ ХИЗМАТГА
ТАЛАБ ДОИМ БОР

Агар муаллим уч нарсани ўзи-
да жамласа, ўқувчида нeъмат 
мукаммал бўлибди: сабр, тавозe 
ва гўзал хулқ.

Агар ўқувчи уч нарсани ўзида 
жамласа, муаллимда нeъмат му-
каммал бўлибди: ақл, одоб ва гў-
зал фаҳм, деган эди донишманд-
ларнинг машҳурлари.

Бугунги кунда илм масканига 
раҳбарлик қилиш анча машаққат-
ли, муаммоли. Директор нафақат 
аниқ бир касб-ҳунарнинг эгаси, 
аввало, ўзининг фаолияти ва ин-
сонийлиги билан халқнинг, жамоа-
нинг ишончига муносиб бўлиши, 
юксак тафаккур соҳиби, узоқни 
кўра оладиган, доимо янгиликка 
интилиб, замон билан ҳамнафас 
фаолият юритувчи қатъиятли 
шахс бўлиши даркор.

Сайрам туманининг маркази 
Оқсувкент қишлоғидаги 92-сонли 
мактаб ҳам ўзига хос таълим муас-
сасаси. Тарихи, ўтмиши мавжуд 
ушбу даргоҳда не-не устоз-мураб-
бийлар ёш авлодга ватанпарвар-
лик руҳида таълим бермади, дей-
сиз. Унинг битирувчилари сафида 
Қозоғистон Республикасининг 
тараққиётига ҳисса қўшаётганла-
ри, Янги ва Адолатли элни барпо 
этаётганлари ҳам бисёр...

Бир пайтлар Афғонистонда 
байналмилал бурчини ўташ чоғи-
да қаҳрамонларча ҳалок бўлган 

ҳамюртимиз, шўро армияси зоби-
ти Баҳодир Наметов номи билан 
аталаётган 92-сонли мактабга 
деярли икки йилдан буён муваққат 
раҳбарлик вазифасини ўтаётган 
Бунёд Тўйчиев расман директор 
этиб тайинланганига ҳали кўп вақт 
бўлгани йўқ.

Бунёд Абдинаби ўғли меҳнат 
фаолиятини шу мактабда бошла-
ган. Тотув жамоа аҳли билан фао-
лият бобида қатор вазифаларни 
муваффақиятли амалга ошириб, 
билимдон ўқувчилар сафини кен-

гайтиришга, ватанпарвар инсон-
лар камолотини таъминлашга ҳис-
са қўшаверишига ишонамиз.

“Мактаб кема, директор унинг 
капитани”, дейишарди. Янги раҳ-
бар ва жамоага юксак чўққиларни 
забт этишдек заҳматли ва муборак 
фаолиятларида муваффақият ти-
лаймиз.

Мақсад БЕК.

Тасвирда: директорнинг тайин-
ланиши.

Тайинлаш

КАМОЛОТГА
ЕТАКЛОВЧИ ДАРГОҲ

«Султонработ» умумтаъ-
лим мактабида «Касб танлаш 
– келажакни танлаш» мавзуи-
да маърифий учрашув ўтка-
зилди. 

Учрашувга турли йўналишлар-
да фаолият юритаётган мута-
хассислар таклиф этилди. Улар 
ўз ҳаётий тажрибаси ва касби 
ҳақида талабаларга маълумот 
беришди.

Сув хўжалиги бўйича мута-
хассис – Дадахон Юнусметов ўз 
нутқида сув захираларини тежаш 
мамлакат келажаги учун муҳим 
эканлигини таъкидлади. Муҳан-
дислликка қизиққан ёшлар учун 
гидротехника, сув инфратузил-
маси, экологик барқарорлик каби 
йўналишларни танлаш катта им-
кониятлар очишини қайд этди.

Олий тоифали жарроҳ Шавкат 
Юнусметов шифокор бўлишни ис-
таган ўқувчиларга биология, ана-
томия, дастлабки тиббий ёрдам 
соҳаларига жиддий эътибор қара-
тишни тавсия этди. Тиббиёт йўли 
масъулият ва сабр талаб этишини 
таъкидлаб, ҳар бир жарроҳилик 

инсон ҳаёти учун масъулият экан-
лигини уқтирди.

Киелистас қишлоқ ўзбек этно-
маданият бирлашмаси раҳбари 
Элмурод Абдукаримов маданият 
миллат кўзгуси эканлигини айтиб, 
этнография, тарих, тилшунос-
ликка қизиққан ёшлар учун ушбу 
соҳада кенг имкониятлар мавжуд-
лигини баён этди. Жамиятда мил-
латлараро тотувлик ва миллий 
урф-одатларни асраш қанчалик 
муҳимлигини ҳам ёритиб берди.

Ленгердаги 8-коллеж вакилла-
ри Самат Тўқбергенов ва Бобур-
жон Убайдуллаев ўқувчиларга 
техника, хизмат кўрсатиш , IT, 
аграр йўналишлар бўйича таълим 
дастурлари ҳақида маълумот 
бериб, ушбу касбий таълим муас-
сасасида амалиёт ва иш билан 
таъминлаш имкониятлари мав-
жудлигини тушунтирдилар.

«Балабитекстиль» корхонаси 
матбуот котибаси Шаҳноза Октяб-
рова ахборот соҳасининг замо-
навий тараққиёти, медиа контент, 
журналистика ва блогерликнинг 
янги имкониятлари ҳақида фикр 
билдирди. Сўз танлаш, холис ах-

борот тарқатиш, жамоатчилик би-
лан ишлаш маданиятини ўргатди.

Учрашув жонли мулоқот шак-
лида ўтди. 10-“Б” синф ўқувчиси 
Сарвиноз Темирова тайёрлаган 
мазмунли тақдимот ёшлар томо-
нидан қизиқиш билан тингланди. 
Ўқувчилар гуруҳларга бўлиниб, 
постерлар ҳимоясини амалга 
оширдилар, савол-жавобларда 
фаол қатнашдилар.

Бундай самарали учрашувлар 
ёшларнинг келажакка ишончи-
ни мустаҳкамлайди, тўғри касб 
танлашда йўл-йўриқ беради. Энг 
асосийси – бу каби мулоқотлар 
ҳар бир ўқувчининг қалбида «мен 
ҳам келажакда мутахассис бўла 
оламан», деган ишонч уйғотди. 

Муҳаббат АБДИРОВА,
Фируза ҒАНИЕВА, 

мактаб директорининг 
тарбиявий ишлар
 бўйича муовини,

 Мадина АТАШИҚОВА,
 рус тили ва адабиёти

 ўқитувчиси,10-«Б»
 синфи раҳбари.

Тадбир давомида таниқли айтишув устаси 
Ақмарал Леубаева ва Нурлан Есенқуловлар 
миллий руҳни юксалтирувчи мазмунли чиқиш-
лари билан томошабинларда унутилмас таас-
сурот қолдиришди.

Шунингдек, Нодиршоҳ, Батир, Мадина Ах-
метова, Саби Ниёзбеков ва Бақберди каби ёш, 
иқтидорли санъаткорлар куй-қўшиқлар ижро 
этиб, тадбирга байрамона кайфият улашдилар. 
Уларнинг чиқишлари тадбирга қувноқ кайфият 
бағишлаб, иштирокчиларга ажойиб лаҳзаларни 
инъом этди.

Дастур доирасида анъана, мақол-матал ва 
миллий тафаккур йўналишида қатор танлов-
лар ташкил этилди. Уларда талабалар миллий 
мерос ҳақидаги билимларини синовдан ўтказ-
дилар. Фаол иштирок этиб, саволларга тўғри 
жавоб берган ёшларга ташаккурномалар топ-
ширилди.

Тадбирда коллеж ўқитувчилари ва тала-
балари фаол иштирок этиб, халқимиз асрлар 
давомида асраб-авайлаб келган анъана ва 
санъатининг юксак қадр-қимматини намоён эта 
олишди. Бу каби маърифату маънавиятга бой 
мулоқотлар, учрашувлар ёшларнинг маънавий 
камолотига, миллий маданиятга ҳурматини 
оширишга улкан ҳисса қўшиши шубҳасиз.

З. МЎМИНЖОНОВ.

КЕЛАЖАК КАСБЛАРИГА ЙЎЛ 
ОЧУВЧИ УЧРАШУВ 

АНЪАНАЛАР ДАВОМИЙЛИГИ ВА 
МИЛЛИЙ ҚАДРИЯТ 

Тонг саҳардан Яратгандан ишларига барака сўраб, ҳов-
ли четидаги ошхонага – ўз меҳнат масканига йўл ола-
диган бу оила Шимкент шаҳри, Бодоморти даҳасида 
истиқомат қилишади. Хонадон бекаси Фотима Анор-
метова “Буюртмалар” дафтарини очиб, унда норин, 
хасип, консерваланган банкаларга буюртмаларни 
кўздан кечиради. Бугун ҳам иш қизғин, тонгдан шом-
гача терлаб-пишиб ишлашга тўғри келиши аён. 

Сайрам туманининг Қорабулоқ қишлоғидаги Д. Қўнаев 
номли аграр-техника коллежида миллий қадриятлар-
ни тарғиб этишни мақсад тутган маданий тадбир ўтди. 
Шимкент шаҳридаги «Одоб-анъана ва урф-одатлар» 
марказидан келган бир гуруҳ санъаткорлар «Анъаналар 
давомийлиги – маданият кафолати» мавзуида махсус 
дастур намойиш этишиб, иштирокчиларнинг самимий 
олқишларига сазовор бўлдилар.



Инсон умри давомида бошидан ташвишли ҳам, бахтли кун-
ларни ҳам ўтказар экан. Халқ орасида “Худо суйган бандасига 
дард беради, деган ибора тез-тез айтилади”. Аммо бу дардни 
енгиш учун ёнида сидқидилдан суянчиқ бўладиган меҳрли 
бир инсон бўлса, нур устига нур...

Тўти хола аста ўрнидан туриб, ташқарига чиқмоқчи бўлиб, ҳас-
сасини қидирди. Тополмагач, ҳовлида ўйнаб юрган набирасини 
чақирди.

– Дониёр, ҳассамни олиб келиб бер, тойчоғим.
Бу йил эндигина 4-синфга ўтган Дониёр “хўп” деди, лекин ке-

лавермади. Хола амаллаб қўли билан деворга суяниб, турди-да 
юришга чоғланди. Аммо, кутилмаганда уюшиб қолган оёғи ўзига 
бўйсинмай, йиқилди.

Тўти холанинг бир қизи, бир ўғли бор. Аммо кексайганида ёл-
ғизланиб қолди. Қизи ҳам, ўғли ҳам уйли-жойли, оилали ва ишли. 
Ўғлини не-не орзулар билан уйлантирди. Келини Моҳира ҳам бу 
уйга бир дунё умид ва ишонч билан қадам қўйди. Аммо, Тўти хо-
ла келинини бошиданоқ ёқтирмади. Ҳар бир ишидан хато топиб, 
уришиб ташларди. Келин бечора  бошида қайнонасининг оғзидан 
чиқаётган аччиқ сўзларни кўтаролмай, йиғлаб юрди. Лекин гапини 
икки қилмади, дили оғриса-да, “хўп бўлади, ойижон”, дея  турмуш-
нинг бу синовларини сабр билан енгишга, хатоларини тўғрилашга 
уринди. Барибир, “Қизим сенга айтаман, келиним сен эшит” қаби-
лида ҳуда-беҳуда гап билан узиб оларди.

Бора-бора, Моҳира шу ҳаётга кўникди. Кўникмай, иложи йўқ. 
Онасининг қон босими бор, дардини достон қилса, бирон кор-ҳол 
бўлишидан чўчиди.

Хуллас, шу тарзда орадан 5-6 йил ўтди. Бу вақт ичида туғилган 
набиралар ҳам Тўти холанинг дийдасини юмшата олмади. Қайно-
нанинг тергашларидан йиғлай-йиғлай чарчаган Моҳира энди ойи-
жонининг гапларига эътибор бермай қўйди. Бундан баттар жаҳли 
чиққан хола бир куни тугунини тугдию, аразлаб, қизиникига кетиб 
қолди.

Қизникида яйраб яшай бошлади, деёлмаймиз. Чунки, аввалла-
ри овқат тагига олса ҳам,  кирни чала ювса ҳам ҳовли супуриқсиз 
қолса ҳам, олдида келини Моҳира бор эди. Қизиникида яшай бош-
лагандан буён кун бўйи ёлғиз қолади. Қизи, куёви ишлайди. Ишла-
маса бўлмайди, уч фарзанди вояга етмоқда. Бувисига қараш кен-
жатой Дониёрнинг зиммасида. У мактабдан келиши билан онаси 
эрталаб тайёрлаб кетган тушликни бувисига беради-ю, кўчадаги 
ўртоқларига югуради. 

Шу куни ҳам бувисининг гапи хаёлдан кўтарилиб, кўчага 
югурди... Тўти хола анчагача ўрнидан тура олмади. Қанча ётди, 
билмайди, бир маҳал эшик очилди-ю, аввал ўғлининг катта фар-
занди, кейин қўлида тугунча кўтарган Моҳира кирди. Ўрин ёнида 
йиқилиб ётган қайнонасини кўргач, дарҳол келиб, қўлтиғидан тут-
ди. “Вой ойижон, нима бўлди? Нега бундай ётибсиз? Бўлди, бўлди, 
қимирламанг”, дея даст кўтариб, ўрнига ётқизаркан, кўзлари ёш-
ланди.

– Ойижон, хато қилган бўлсак, кечиринг. Уйга олиб кетай, сизсиз 
томоғимиздан овқат ўтмаяпти. Бежиз хавотирланмабман, қаранг, 
ёлғиз қийналиб қолибсиз-ку. Сизни бу аҳволда ташлаб, уйга қай-
толмайман, – деди у.

Олти ёшли набираси Шоҳбоз ҳам бувисининг ёнига ўтириб, 
ялинди: “Бувижон бизни ташлаб кетиб қолдингиз-ку. Биз билан 
турганингизда, йиқилмасдингиз. Бизни уришсангиз ҳам майли. 
Ўзим сизга қарардим, чойингизни дамлаб, овқатингизни олиб ки-
риб берардим”.

Хола набирасини энди кўраётгандек бағрига босаркан, кўзлари 
ёшланди. “Ўзимни меҳрибоним, катта бўлиб, ақлинг кириб қолга-
нини сезмабман-а. Нега уришаман, сира урушмайман, тойчоғим...”

Моҳира иссиққина ош дамлаб келган экан. Тезда ташқаридан 
кичик бир стол топиб, унга дастурхон ёзди. Хола уни кузата ркан, 
ҳаракатларида заррача малол, оғриниш йўқлигини ҳис қилди. Ке-
йин мана шу келини билан ўтган йилларни эслаб, ўзидан уялди...

Шу ёшга кириб, унинг хатоларини гапираверибди-ю, ўз хато-
лари ҳақида ўйламабди. Баъзан ноўрин дакки берибди. Унга нис-
батан ишлатган сўзларини эслаб, хижолатдан мунғайиб қолди... 
Моҳира эса гўё ораларида ҳеч қандай гап ўтмагандек, қайнона-
сини гапга солади. “Ҳозир овқатланиб оламиз, кейин ўғлингизни 
чақираман. Уйга кетамиз, майлими, ойижон?”

Тўти холанинг кўзларида ёш милтиллади: “Майли, қизим, май-
ли, кетамиз”.

Мухлиса ОЛИМЖОН қизи.

Турмуш чорраҳаларида

Жорий йил Улуғ Ватан урушида қозонилган Ғалабанинг 80 йиллиги кенг нишонлан-
ди. Ватан ҳимоясида жасорат кўрсатиб, кўксини қалқон қилган ота-боболаримизни 
хотирлаш – барчамизнинг бурчимиз. Мозийга қайтиб, ҳамқишлоқларимизнинг жасо-
ратини эслаш ва уларни эъзозлаш, келажак авлодда юксак фазилат ва хислатларни 
шакллантиришига ишончимиз комил.

Озодлик ҳадя этган оталар 
хотираси барҳаёт

ФАРЗАНДЛАРИНИ 
УРУШГА ЖЎНАТГАН ОТА

Рўзимат ота Ватан урушига ўғиллари – 
Ирисмат ва Режаматни жўнатди. Тўнғичи 
Ирисмат Рўзиматов 1942 йил июль ойида 
Сталинград атрофида шиддатли жангга 
кирди. Дон дарёси қирғоқларидаги жанг-
ларда бир неча бор ўлим билан юзма-юз 
келди. Куч ва техника жиҳатидан кучли 
фашистлар ҳужуми чоғида ва Сталинград 
шаҳри мудофаасида жуда кўп қон тўкил-
ди. Ана шу мисли кўрилмаган жанглар-
нинг бирида Ирисмат оғир яраланди. Аст-
рахань шаҳридаги госпиталда даволаниб, 
шу ерда ҳарбий хизматни давом эттирди.

1945 йилда И. Рўзиматов кўкси орден-
медалларга тўла ҳарбий нишонлар билан 
она қишлоғига ғалаба билан қайтди. На-
фақага чиққунга қадар жамоа хўжалигида 
меҳнат қилди. 1992 йил май ойида олам-
дан ўтди.

Иккинчи фарзанд Режамат ҳарбий хиз-
матни Каунас шаҳрида ўтади. Пулемётни 
яхши ўзлаштирган 21 ёшли Режамат қуро-

ли билан Каунас, Краслава, Великие Луки, 
Холм, Осташков шаҳарларини фашист 
босқинчилардан озод қилишда иштирок 
этди. Снарядлар портлаши туну кун да-
вом этарди. Оғир жангларнинг бирида 
яраланган Режамат Новосибирск шаҳри-
даги госпиталда даволаниб, III гуруҳ но-
гирони сифатида қишлоғига қайтарилди. 
Уйга қайтгач, яна далада меҳнат қилди . 
Соғлиги анча яхшилангач, 1943 йил ёзда 
яна фронтга отланди. Бу гал у Челябинск 
шаҳрида қурол-аслаҳа ишлаб чиқара-
диган ҳарбий заводда меҳнат қилди ва 
шу билан Буюк Ғалабага залворли ҳисса 
қўшди, десак муболаға эмас.

1945 йил сентябрь ойида Р. Рўзиматов 
кўксида бир неча жанговар нишон билан 
Сайрам қишлоғига қайтди. Тинч ва осо-
йишта ҳаёт қўйнида кўп йиллар меҳнат 
қилиб, кексалик гаштини сурди.

СНАРЯДЛАР ЁМҒИРИДАН 
ОМОН ҚОЛГАН АСКАР

Султоншиқ Рустамов 1943 йил 22 ап-
релда ҳарбий хизматга чақирилди. У Во-

ронеж ва Курск, Орёл, Белгород ва Харь-
ков шаҳарлари учун бўлган шиддатли 
жангларда қатнашди ва кўплаб душман 
аскарларини ер тишлатди. Жангларнинг 
бирида оғир яраланган аскарни Воронеж 
госпиталига, сўнг Боку шаҳридаги госпи-
талга жўнатишади.

Кўксига беш жанговар нишон таққан 
Султоншиқ Рустамов фронт хотиралари 
билан ўртоқлашганда, беихтиёр унинг 
азоб-уқубатлари кўз олдида намоён бў-
либ, кўзи намланарди.

Қишлоққа қайтгач, деҳқончилик билан 
шуғулланиб, фарзандларини вояга етказ-
ган ота 1984 йил вафот этди.

Ҳа, улар Ватанимизни душмандан мар-
донавор ҳимоя қилдилар. Урушдан кейин 
ҳам элимиз тараққиёти йўлида меҳнат 
қилишди. Уларнинг жасорати ёш авлодга 
адолат ва ватанпарварлик, қаҳрамонлик-
нинг муносиб намунаси бўлиб қолаве-
ради. Буюк Ғалаба учун, мангу Мардлик 
учун сизлардан миннатдормиз.

М. УСМОНОВА.

Вилоят маркази Туркистон шаҳрида-
ги “Жеңіс” истироҳат боғида шу замин-
дан уруш йиллари фронтга сафарбар 
этилган 18547 аскарларнинг исми-ша-
рифи зарҳал ҳарфлар билан битилган 
мармар девор бор. Тўрт нафар уруш 
қаҳрамонларига ўрнатилган ёдгорлик-
лардан бошланувчи хотира майдони 
узунлиги юз қадамдан зиёд мармар де-
ворга уланади. 

Падари бузрукворим Сатторқул Мада-
ли ўғли жанг майдонларида ҳалок бўлган 
тўрт нафар акаларидан сўнг фронтга 
сафарбар қилинган. Кўп марта оғир жа-
роҳатланган. Урушдан сўнг аҳён-аҳёнда 
жанг майдонларидаги воқеаларни ҳикоя 
қилиб берарди. 

1944 йили 17 июлда жами 57600 нафар 
ҳибсга олинган немис аскар ва зобитла-
рининг Москва шаҳри марказий кўчалари 
бўйлаб ҳарбий соқчилар назорати остида 
олиб ўтилганлигини ҳаяжон, ғурур ила 
таъкидлаб, Буюк Ғалабанинг бошланиши 
эди, деб баҳо берарди. Биринчи, иккинчи, 
учинчи Белоруссия фронти жанг май-
донларида асрга олинган аскарлар 1941 
йили саноқли ҳафталарда Совет Итти-
фоқини забт этиш мақсадида ватанимиз 
чегараларини бузиб ўтганди. Мақсадига 
эришолмади. Ўша кездаги СССР Бош қў-
мондони, “кимки бизга қилич билан келса 
ўзи қиличдан ўлади”, ибораси муаллифи 
И. В. Сталиннинг ақл-маҳоратига яна бир 
карра тан берамиз. 

Асирга олинган босқинчиларнинг Моск-
вадаги карвони ҳақида жаҳон ОАВ орқали 
миллионлаб кишилар хабар топди. Ай-
ниқса, А. Гитлер бундан қаттиқ жунбушга 
келиб ҳарбий қўмондонларини ҳақорат 
қилди.

Газетамиз саҳифаларида УВУ ишти-
рокчилари, машъум уруш жудоликлари 
ва асорати ҳақида жуда кўп мақолалар 
чоп этилди. Отаси урушда қазо топган 
обуначимиз Мақсут Ғайбуллаев рўзғорда 
нон ёпиб, тирикчилик қилаётган онасига 
ёрдам учун кечаси темирйўл бўйида кў-
мир териб юрганида Абдулла исмли назо-
ратчи уни ушлаб олиб жаҳл билан “Ҳозир 
сени отангга олиб бориб жазолатаман”, 
деганида болакайнинг “Отам йўқ, урушда 
ўлган”, жавобидан сўнг ғазаб ўрнини меҳр 
эгаллагани, унга кўп яхшиликлар қилиб, 
насиҳат бергани ҳақида муштарийлари-
миз ўқиб, ижобий фикрларини айтишди. 

Қорачиқдаги фаол муштарийимиз 
Қодир Аҳмедовнинг падари бузруквори 
Самихон ота урушда қўмондон, генерал 
Власов сотқинлиги сабаб қуролдош дўст-
лари билан мажбурий асирга олиниб, 
мислсиз азоблар кўргани, урушдан сўнг 
қатағон таъқибидан Тошкентга кўчиб ке-
тишга мажбур бўлган оғир қисмати уруш 
касофати сабаб аянчлидир. А. Навоий 
мақбарасини Ҳиротга бориб зиёрат қилиб 
келган фаол муштарийимиз Мирзахон Ад-
ҳамовнинг падари бузруквори Адҳам ота 

урушдан кейинги ойлардаги саргузаштла-
ри, хусусан, очарчилик даврида Туркис-
тондаги эски бозорда оч-яланғоч тиланчи 
болаларга белбоғидаги ягона кулчани бў-
либ берганида каттароқ ёшдаги болалар 
уни тортиб олиб еб қўйгани, ниҳоят, кул-
чанинг иккинчи ярмини очликдан йиғлаш-
га ҳам мадори қолмаган гўдакка ўзи бо-
шида туриб едиргани хусусидаги ҳаётий 
лавҳалар ҳеч кимни лоқайд қолдирмайди. 

Уруш – жудолик, мусибат, айрилиқ, 
азоб, уқубатдир. 

Ш. МАДАЛИЕВ.
Суратларда: ғалаба истироҳат боғида 

мармар девор пойида; отам ва амакила-
рим исми-шарифи битилган; ҳибсга олин-
ган немис босқинчиларнинг Москвадаги 
карвони.

Муаллиф ва архив суратлари.

18547 УРУШ ИШТИРОКЧИЛАРИ НОМИ
БИТИЛГАН МАРМАР ДЕВОР

P.S. Ҳар гал “Жеңіс” истироҳат боғидаги УВУ ишти-
рокчиларининг хотира мармар девори пойига ташриф 
буюрганимда ўриндиққа ўтириб, бугунги осойишта 
ҳаёт учун жон олиб жон берган марҳум юртдошлари-
миз, яқинларимиз, хусусан, падари бузрукворим руҳи 
покларига атаб Қуръон оятларини тиловат қиламан. 
Ўтганларнинг охиратлари обод бўлсин.

Абу Али ибн Сино. 

Ахлоқ, таълим-тарбия ҳақида
Ҳар бир табиий мавжудот 

ўлчаниши мумкин, аммо бу ўл-
чам унинг ҳақиқий табиатини 
акс эттирмайди.

* * *
Қаноат деб, ўзига кифоя 

топишга айтилади. Буни баъ-
зида бўшашганлик ҳам дейи-
шади. Қаноат камтарлик ва 
сабр ўртасидаги мувозанат 
нуқтасидир.

* * *
Сабр деб, инсон бошига 

тушган мусибат, оғриқ ва 
азобни енгунга қадар чидаб 
туришга айтилади.

* * *
Ҳаё – бу инсонни қабиҳ ва 

бемаза ишлардан қайтариб, 
яхши ҳулқ ва амалларга йўнал-
тирувчи хислат.

* * *

Иффат эса ёмонлик билан 
шаҳват ҳамда бунга ўхшаган 
нарсалар ўртасида туради. 
Яна у серҳафсалалик билан бе-
ҳафсалалик ўртасида туради.

* * *
Яхши ва ёмон хулқнинг ҳам-

маси шароит, тарбия, одат-
ланиш натижасида вужудга 
келади. Яхши хулққа ҳам одат 
туфайли эришилади.

* * *
Ҳақиқат мантиқ илмидан 

талаб қилинсин! Ички қув-
ватларнинг таъсирлари ва 
таъсирланишлари такрорла-
наверса, улар учун кучли бир 
малака ҳосил бўлади. Ахлоқ 
ҳам шундай вужудга келади.

Ziyouz.uzдан.

– Ким бўлса ҳам иши ўнгмасин, 
илоҳим.

Қоровулнинг кўмаги билан Ойша 
опа Маратни уйга олиб келди. Юз-
қўлларини тозалаб ювдириб, кийим-
ларини алмаштиргач, бирга овқатла-
ниб олишди. Воқеадан хабар топган 
қўшнилар келишиб, қўлдан келганича 
ёрдам беришди. Бири янги сочиқ, би-
рови пайпоқ келтирса, бошқаси янги 
чойшаб совға қилишди. Маратнинг 
юпунгина кулбаси бирпасда бироз 
бойиб, чиройи очилди. Уй хўжайини 
ҳам эшитиб, кўнгил сўраб кирди. 
Маратнинг ерга тўшалган картон 
устидаги тўшакда ётишини билгач, 
уялдими, ортиқча сўз айтмай бошини 
қашлаганича, тез чиқиб кетди. 

Эртасига Маратнинг бўлмасини 
оппоқ қилиб оқлатиб, бир кароват, 
овқатланишга стол-стули билан, ерга 
тўшаш учун палос келтириб солдир-
ди. Бозордан қайтган Марат оқсоқлаб 
кираркан, хонасини таний олмади. 
Қайтиб чиқиб, адашмадимми деган-
дай, теваракка аланглаб туриб қолди. 

Буни сезган хўжайин илдам етиб: 
– Э-эй, Марат мирза, бу бўлма 

энди сеники, ерга ағанамай, мана 
шу кароватда ухлайсан. Овқатингни 
столда ўтириб ич. Сен ишбилармон, 
азамат йигит эмасмисан?

– Ийй-аа-хх- мат, – Марат шошга-
нидан миннатдорчилик билдирди. 

– Азамат йигит, энди ташвиш чек-
май, бемалол яшайвер, – деб, елка-
сидан меҳр билан қоқиб қўйди.

Маратнинг бундай оқибатдан кўнг-
ли ўсиб, кароватига бир ўтириб, бир 
туриб, атрофини айланиб томоша 
қилиб тўймасди. 

Бошқа қўшнилари ҳам унга кўни-
кишиб, тезда тил топишиб кетишди. 
Кўринмай қолишса, излаб қоладиган 
ҳам бўлишди. Кеч тушиши билан 
баъзан у, баъзида бу қўшниси коса 
ё лаганда овқат кўтариб киришар, 
айримлари атайлаб келиб бирга 
овқатланиб кетишарди. Бир қўшни 
аёл деразасига чиройли парда осиб 
берди, иккинчиси эса бозордан атай-
лаб столга мос дастурхон келтириб, 
совға қилди. Маратнинг хонаси анча 
ҳашамдор даражага етиб, унча-мун-
ча одамнинг ҳавасини уйғотарди. 
Хуллас, Марат туфайли ҳовлидаги 
ижарадорлар орасида самимий му-
носабатлар ортгани барчани шод 
этди. Пулини олдирганидан ранжи 
бироз унутилгандай бўлди, аммо 
шундан кейин пулларини ёнида сақ-
ламасликка қарор қилди. Ойша опа-
нинг эшигини тақиллатди:

– Оп-па, оп-па-а-а? – деб чақирди. 
Ичкаридан Ойша опанинг:

– Ҳоввв, Маратжон, кир, кира қол 
болам, – дегани эшитилди. 

Секин ичкарига оқсоқлаб қадам 
босиб кирган Марат уни қаршилаб 
етган Ойша опага қўлидаги пулни 
узатди. 

– Эй, мен нима қиламан буни? – 
деди таажжубланиб опа.

– Я-я-яш-ии-ий-йиииб қўй-й-йинг, 
ўғғ-ғ-й-йи-лай-й... 

– Ҳа, болам, яшириб қўяйми? 
Марат тушунтира олганидан қуво-

ниб, бошини қимирлатиб тасдиқлади. 
– Майли болам, сенинг пулларинг-

ни сақлаб берай, – деб, тахмондаги 
оғир сандиғини очди. Оппоқ рўмо-
лини олиб, Марат берган пулларни 
шошмасдан унга ўраб, сандиққа қай-
та солиб бекитди. 

Бундан кўнгли хотиржам тортган 
Марат ташқарига чиқиб кетди. Бироз 
фурсатдан кейин қўлида оқ тўрваси 
билан қайтиб кирди. 

– Бу нима? 
Марат опанинг сўроғига жавобан 

тўрвадан онасининг рўмоли ва ота-
сининг кўйлагини чиқарди. Буларни 
пулга қўшиб бирга сақлашни имо-
ишора билан англатди. Маратнинг 
қадрдонлари зотларини авайлаб 
асрашидан опанинг ҳам кўнгли ийиб, 
унинг елкасига қоқиб деди:

– Йўқ, буларни ота-онангни соғин-
ганингда искаб юр, пулингни эса мен 
яп-янги рўмолга ўраб қўйдим.

Марат бир пас ўйланиб тургач, 
опанинг гапига рози бўлиб бошини 
ирғаб олди-да, чиқиб кетди. 

***
Улкан бозор. Бунда танда қўй-

ганлар ҳам Маратга кўникиб қолиш-
ганди. Марат арава тортувчиларга 
қизиқиб, улар бўш пайтларида тортиб 
кўрарди. Баъзан юк ортилганини ҳам 
тортар, ўз кучини синаб боқарди.

Аравакаш болалар ҳам уни аяб, 
гоҳ картон йиғиб, гоҳ енгилроқ иш-
ларни бажариб пул топишига қойил 
қолишганди. Шунинг учун унга рад 
этишмас, аксинча, имкон қадар қўл-
лашга интилишарди. 

– Болалар, Марат оға соппа соғ 
кишилардан кўра анча тузук тортар 
экан. 

– Барака топсин, доим ҳалол меҳ-
нати билан кун кўряпти. 

– Шуни ҳам кўролмай тўнаб кети-
шибди бечорани.

– Йўғ-е???
– Рост, қоровуллар айтишди. Ку-

затув камерасига ҳам тушиб қолган 
экан. Милицияга беришибди.

– Э-эҳ, топилиб қолсайди, ўша та-
лончилар...

– Арава тортишга қизиқяпти, арава 
олиб бермаймизми?!

– Шундай қилсак бўларди-я, лекин 
ижара ҳақини тўлай олармикан?

– Йўқ, ўртага пул ташлаб, арзонро-
ғидан топиб, сотиб олиб берайлик.

– Ҳа, радиокарнайидан кунига ай-
тишяпти-ку. 

– Шунақа қилайлик унда! Қанчамиз 
ўзи? Араваси қанча тураркан…

– Яхши, янгиси 4000, ғилдираги 
ҳам яхши. Сал мундайроқлари 2500- 
3000 сўм бўлади. 

– Унда, яхшисидан олайлик. Ара-
вакашлар ўзи ўттиздан ошиқмиз. 100 
сўмдан тўпласак, етиб қолади. 

Болалар шундай ўзаро келишиб, 
пул йиға бошлашди. Мўлжаллашган 
аравани олишиб, унга огоҳлантирув-
чи қўнғироқ ҳам ўрнатиб қўйишди.

Аравани яхшилаб бўяб, қоғозга 
ўрашиб, яна тўрт бурчагига шарлар-
дан осиб тайёрлашгач, кўздан панага 
яширишди. 

Эрталаб бозорда барвақт тўпла-
ниб Маратни кутишди. Одатдагидай 
эртароқ келган Марат қўлидаги қоп-
ни судраб, кийим-кечак бозоридан 
картонларни йиғиштириб юрганди. 
Унда савдо қилувчилар ҳам Маратга 
жонлари ачиб, ўзларидан чиққан кар-
тонларни ҳеч кимга бермасдан асраб 
қўйишарди. 

Бирортаси олмоқчи бўлса, бериш-
мас:

– Ҳой бола, унга тегма, буни Марат 
оғанг олиб қўйган, – деб тегдириш-
масди. 

Уни кўришлари билан:
– Ў, Марат оға, келдингми, азамат-

сан!
– Мана шунчасини сен учун йиғиб 

қўйдик, олавер! Кўтара оласанми? – 
деб сийлашарди.

– Оқсоққина бечорагинам, ҳалол 
ишлаб ризқини топяпти. 

– Ҳовва, шунақа ҳеч кимга зиёни 
йўқ.

Марат қопини судраб, картон топ-
шириш нуқтасига келди. Ўша ерда 
турган яп-янгидай ярқираб ясатилган 
аравага кўзи тушиб, ҳаваси келди. 
У картонларни чиқариб топшираёт-
ганида аравакаш болалар йиғилиб 
келишди.

– Қалай, Марат бойота, ёқдими?
– Марат бойота, қалай? – деб са-

ломлашишди. 
Каттаси ҳам, кичиги ҳам Марат бо-

йота, оға дейишарди. Марат суюниб, 
барчаси билан қўл сиқишиб кўришди. 
Атрофидагилардан айримларигина 
қўл бериб омонлашмаса, аксарият-
лари бурилиб, ўтиб кетишарди. Бо-
лаларнинг ўзини тенгдошдай санаб, 
илиқ муносабатларидан Маратнинг 
боши кўкка етгудай бўлади.

Болалар Маратнинг қўлидан тутиб, 
етаклашиб, ясатилган арава олдига 
олиб келишди. 

– Марат оға, манави кўк йўрға эн-
ди сизники! Хуш келдингиз, бизнинг 
сафимизга. Қаранг, аравангизнинг 
ҳатто номери ҳам бор, «555»! Ишла-
рингиз доим 5 бўлсин деб, шундай 
номерни танлаб олдик. Табриклай-
миз! – дея, чапак чалиб юборишди. 

Марат ҳанг-манг бўлганича: 
– Мм-мам-ма-нн-гами-и?
– Албатта, сизга!
– Келинг, устига ўтиринг, – дея, уни 

ўтиргизиб, қий-чувлашиб кулишгани-
ча, бироз айлантириб чиқишди. 

Улар Маратнинг қувонишидан яна 
ҳам кўпроқ завқ олишарди. Баъзила-
ри кўз ёшларини чеккага чиқиб, артиб 
олишарди. Марат ерга тушгач, арава-
ни оқсоқланиб айланиб, қайта-қайта 
кўзларига ишонмас, ҳар бир қисмини 
сийпалаб кўраркан, болаларга ол-
қишини узмасди. Уларга миннатдор-
лигини билдиришга сўз тополмай, 
қўлини кўксига тутиб, раҳматини так-
рорларкан, кўзларидан ёшларини тия 
олмасди. Бир кезда арава олдида чўк 
тушганича, бақириб ҳам йиғлаб олди. 
Бунақа арава олиш унинг анчадан 
бери қўл етмасдай туюлган орзуси 
эмасмиди...

Ҳаётида илк бор ўзининг шахсий 
мулкига эга бўлиши эди.

– Марат оға, Марат оға, йиғламанг. 
Энди кўк йўрға билан ишлайсиз. Биз 
ҳам ёрдам берамиз!

– Марат оға!
– Марат чавандоз!
Болалар атрофида тўпланиб, унга 

қўллов беришаётганидан твъсирлан-
ган Марат секин ўрнидан туриб, кўз 
ёшларини суртиб кулиб боқди. 

– Мм-ме-мен Аар-мм-ан... Э-э-т-т-
тим. А-рр-мм-ан.

– Арман? Исмингизни Арман деб 
ўзгартирамизми?

Марат қувониб, бошини ирғитди. 
– Нега Арман? Қувонч деб атай-

лик.
Марат бошини чайқаб:
– Ар-мм-ан я-яхх-хши!
– Арман яхши деяпти.
– Майли, оға, Арман бўлса Арман! 

Болалар аравага Арман деб ёзиб 
қўяйлик. Мижозлар ҳам билишсин. 

– Арман, манавинга қара, бу ерида 
сигнали ҳам бор. Боссанг, ҳаммаси 
сенга йўл беришади, – деб сигналини 
босиб кўрсатишди. 

Сигналнинг товуши бозорни бир 
тўлқинлантиргандай бўлди. Арман 
ҳам қизиқиб, бир-икки босиб чалиб 
кўрди. Шундай қилиб, Маратнинг 
исми Арманга айланиб, янги турмуш 
йўлини бошлади.

3-бўлим

Бозордаги иш тонг қоронғусида 
бошланади. Аравали бўлган Арман 
ҳам касбдошлари билан бирга тонг 
ёришмасидан омбордан маҳсулот-
ларини олишганларнинг юкларини 
керакли манзилларига ташийди. 
Пулни ҳам танишни яхшигина ўрга-
ниб қолган. Қанча ҳақ олиши, қанча 
қайтим беришни ўзлаштирди. Баъзи 
мижозлар унинг мажруҳ ҳолини кў-
риб, юкларини беришмай қўйишарди.

– Тачка, арава, бўшмисан?
– Ҳовва, эна, қандай юк бор?
Аравакаш болалар юкни кўриша-

ди. Оғирроқ бўлса ўзлари олишар, 
енгилроқларини Арманга юклаб бе-
ришарди. 

– Арман пойга, 150 сўм беради, 
анави маршрут таксилар бекатига 
етказиб бер. 

Оқсоқлаб, қувониб, кучаниб юкни 
тортадиган Арманга баъзи биров-
лари ҳақини ортиғи билан бериб 
кетишарди. Бундай ҳолатда Арман 
ғулдураб, миннатдорлик билдиради. 
Бир куни одатдагидан анча оғирроқ 
юк ортилди. Териси шаррос қуюлиб, 
қизариб-бўзариб, бор куч-қуввати би-
лан тиришиб, мўлжалга аранг етказ-
ди. Юк эгаси икки қўлини чўнтагига 
солиб, унга қараб: – Бўл, бўл, эй пой-
га, мен ошиқяпман, – дерди баттар 
ҳовлиқтириб. 

– Мм-ма-нн-на етт-ттик.
Юк эгаси арзимас ҳақ бериб: 
– Ма, ол, етадими? – деб, жавди-

раб туриб қолган Арманга, – эй, нега 
мўлтирайсан? Озми? Шу етади, бор 
кет.

– Бб-бу ка-ам, каа-ам жуд-дда.
Арман арзимас пулни кўриб, изза-

ланиб, қўлини силтаб юборди. Анави 
йигит эса ундан жирканиб: 

– Эй, тур кет дейман, қўлингни 
теккиза кўрма менга, – деб бурнини 
жийирди. 

Арман бир қадам ортга чекиниб, 
аламдан қуйилган кўз ёшини тўхта-
толмай, енги билан суртди. Одатда 
аравасини ҳайдаганида бировни 
босиб кетмаслик учун авайлаб, «йў-
ў-ўл, йўл», деб қичқириб қўярди. Ҳеч 
бўлмаса, болалар ўрнатиб беришган 
сигнални босиб «би-ип» пиллатиб 
оларди. 

Ҳозир кўнгли бузилганидан ҳеч би-
рига риоя этмасдан юраверди.           

Кенг бозорнинг ғувур-ғувур шовқи-
ни ҳам Арманнинг кўзига кўринмас, 
гўё у одамлар орасидан йўқолиб, 
ёлғиз, нуқсонли дунёда, ўзининг ма-
йиблиги ва одамларнинг тошдек бе-
парволигидан изтиробда эди.

«Агар оёқ-қўлларим соғ бўлганида, 
мен ҳам улар каби симбатли, келиш-
ган йигит бўла олган бўлардимми-
кан? Балки қишлоқда ўз меҳнатим 
билан тирикчилик қилган ҳам бўлар-
дим. Ҳеч ким мендан жирканмай, қўл 
бериб саломлашарди-ку...»

Шу сингари сонсиз хаёллар оғу-
шида бораётганда, араваси билан 
билмай бир одамнинг оёғини босиб 
кетди.

– Эй-ей! – деб бақирди девқоматли 
эркак ва қўрқиб кетган Арманнинг ик-
ки оёқ ораси, чотига тепди.

Қўрқувдан тили зўрға чиққан Ар-
ман:

– Уу, уу… – деб, тепки оғриғини 
ичига ютиб, нимадир тушунтирмоқчи 
бўлди.

Эркак эса ғазаб билан:
– Онангни! Чўлоқ, кўзинг билан 

ҳайдамайсанми, а? Йўқол, сени ҳо-
зир ўлдираман! – деб қўл кўтарди.

Ҳодисага гувоҳ бўлган одамлар, 
аёллар дарҳол аралашиб кетишди:

– Эҳ, нима қилаяпсан, кап-катта 
одамсан, бечорани урмоқчимисан?

– Ҳа, бўлди! Урма уни! Ўзи аранг 
юрибди-ку, урма!

– Кўзинг билан қарасанг-чи!

Ўзини айбдор ҳис этган Арман кўз 
ёшини елкаси билан артаркан, ара-
васини судраб кетди. Бозордан ўпка-
сини аранг босиб, чеккага чиқди. Ҳеч 
нарса кўнглига сиғмас, араваси усти-
да ўйга толиб ўтириб қолди. Бир вақт 
қорни очганини сезиб, йўл бўйидаги 
ошхонага кирди. Эндигина ўтирмоқчи 
бўлганида дастёр қиз яқинлашди:

– Эй ака, сизга бу ерда ўтириб бўл-
майди.

– Та-та-м-м… тт…амақ е…ей-ман…
– Йўқ дедим-ку! Сиз кабилар без-

дирди, чиқинг!
– А-ақ-қ…чаам… ба-алл… м-ма-

на…
Қалтираб, чўнтагидан пул чиқар-

гунча, қиз уни турткилаб, ташқарига 
чиқариб юборди.

Кўзларига ёш тўлган Арман ара-
васининг четига ўтирди. Қўлидаги 
пулни эзғилаб, заиф муштумларини 
тугди. Ёнидан ўтиб кетаётганлардан 
бири 20, бири 50, яна бири бир тийин 
пулни аравасига ташлаб кетарди. Би-
роз аввалги иззасига яна изза қўшил-
ди. Ўйлари паришон бўлди. Бирдан 
ўрнидан туриб бақира бошлади:

– М…мен к-к…айил-чи эм…ас…
ман! М-ме п-пул…ингни ол! – деб 
уларнинг орқасидан чoпди.

Аммо одамлар орасида ким пул 
ташлаганини билолмади.

Оқсоқлаб бориб, қўлидаги пулни 
бағрига боласини босиб ўтирган 
хайр-тиланчи аёлга бериб юборди. 
Сўнгра анча нарироқда аравада оё-
ғини боғлаб ўтирган йигитни кўриб, 
тамаддига деб ажратган пулининг 
ярмини унга узатди.

Қолганига бир нарса олиб ейман, 
деб ўйлаб йўл бўйидаги катта дўкон-
га келди. Аммо қўриқчи уни киргиз-
май турткилади. Арман дудуқланиб 
нимадир айтди, лекин қўриқчи тушун-
мади:

– Бор, эй! Сендақаларнинг ҳам-
маси ўғри бўлади. Йўқол, милицияга 
бериб юбораман ҳозир! – деди.

Арман кўз ёшини ютиб, қаттиқ 
қийналиб, хонасига йўл олди. Уйига 
яқин кўчада ўспирин болалар тўп 
тепиб, шовқин соларди. Йўл ҳам 
бўшатишмасди. Қийинчилик билан 
ўтаётганда орқасидан тўп келиб 
урилиб, Арманнинг белига тегди. У 
аравасининг салмоғи билан ағдари-
либ, ерга йиқилди. Болалар эса унга 
кулишиб, абгор ҳолига қарамасдан 
кетиб қолишди.

Арман иззаланиб, тура олмай 
ётганда, Зорлиқ уни узоқдан кўриб, 
чопиб келди ва қўлтиғидан ушлаб 
турғизди:

– Эй байке, нима бўлди сизга? Ҳеч 
қаерингиз оғримадими?

– З-зор…р…лиқ… Зор…лиииқ…
Арман Зорлиқни қучоқлаб йиғла-

ди. Кўп йиғлади. Бу йиғи фақат бугун-
ги изза эмас, йиллар давомида йиғи-
либ келган дард, оғриқ ва аламнинг 
йиғиси эди. Зорлиқ ҳам кўз ёшини 
тиёлмай, аравани ҳайдаб, Арманни 
уйига олиб кетди.

Ойша она тушликни тайёрлаб, иш-
га кетган экан. Зорлиқ Арманнинг ки-
йимини тозалади, уйидан овқат олиб 
келиб, иккаласи бирга овқатланишди. 
Бир вақт Арман унга пул узатди:

– Н-н-н-нон, ч-ч…чой, шак-к-кар 
ол…

– Дўкондан олиб келайми? Ўзингиз 
нима учун олмадингиз?

– М-мен-ни кир-г-гиз-м-маййт…
– Нега киргизмайди?
Арман елкасини қисиб, кўзини ерга 

тиқди. Зорлиқ тезлик билан дўконга 
бориб келди. Арман унча ухламаган, 
фақат кўз ёшини Зорлиқдан яшириб, 
тақдирнинг жазосига, одамларнинг 
тошюраклигига ҳайрон бўлиб, ўз 
ожизлигидан афсус чекарди.

Кунлар ўтаверди. Ҳар кунгидек бо-
зор, ҳар кунгидек ғала-ғовур. Арман 
ҳам одатдагидек аравасини ҳайдаб, 
“бип-бип” қилиб ишлаётганди. Шу 
куни ҳам юк ташиб келаётганда, яна 
билмай бировнинг оёғини араваси 
билан уриб кетди.

– Эй, кўзинг борми, а? – деди эркак 
ғазаб билан орқасига бурилиб.

Қараб – Арманни таниди!
– Ой, Марат! Сенмисан? Топдимми 

сени?!
Арман хурсанд бўлиб, унга тикил-

ди. Бу одам уни Бишкекка олиб кел-
ган қишлоқдош амакиси эди. Марат 
уни йўқотиб, узоқ излаган, энди эса 
топиб қувонди.

– Эй, йигит, қаерларда юрдинг 
сен? Юрагимни ларзага солдинг-ку!

Арман жавоб ўрнига уни қўлидан 
ушлаб, Ойша онасига олиб келди. 
“Мана, шу айтсин”, деб ишора қилди. 
Ойша она ҳам Арманни танийдиган 
бир одам чиққанидан хурсанд бўлиб:

– Яхши бўлди! Мен ҳам шу болани 

излаб сўрайдиган киши топилмас деб 
хавотирда эдим. Кел, ўтир, – деди ва 
ҳаммасини гапириб берди.

– Мана энди, бир йилга яқин ме-
нинг қўлимда, ишлаб юрибди. Бор, 
ота-онасига айт, болангиз соғ-сало-
мат, яхши юрибди, деб.

– Майли, айтаман. Улар ҳам излаб 
юришган. Мен уни Бишкекка олиб 
келганман, дейишга уялиб юрдим. 
Йўқотиб қўйиб, тополмай, ичимдан 
йиринг ўтиб юргандим. Энди учраш-
ганимиз яхши бўлди. Уни олиб кетай-
ми?

Арман бош чайқади. Ойша она уни 
тушуниб, илтимос оҳанггида деди:

– Бунинг исми Арман. Ўзини шун-
дай атайди. Энди аравали бўлди, ке-
йин уйли бўлади, кейин эса келинли, 
сўнг чиройли-чиройли болаларнинг 
отаси бўлади, – деб юрагига сурур 
бағишлади.

Арман чўнтагидан пул чиқариб:
–  А - ап - п - па - г а ,  а -т т-та - а - г а 

б-б-ер… – деди.
– Эҳ, бечора болам, онаси-отасига 

бермоқчи экан. Ол, олақол, олиб бор, 
ота-онасига бер, – деди Ойша она.

– Майли, олмасам, у хафа бўлади. 
Айби фақат майиблиги, аммо қалби-
да оламни сиғдирардай сахий одам. 
Арман, мени кут, яхши хабар билан 
келаман. Ўзингни қийнамай, яхши 
бўлиб юр. Сенинг аҳволингни ота-
онангга айтаман, уларнинг ҳам кўнг-
лини тинч қиламан, – деб Маратнинг 
ҳамқишлоқ оғаси кўзларига ёш олиб, 
меҳр билан видолашди.

Шу тариқа, бугунги яхши хабар Ар-
маннинг кўнглини кўтарди. У илҳом 
билан ишини давом эттирди. Ишдан 
чиқиб, уйига шохона қадамлар билан, 
ширин хаёлларга берилиб, оқсоқлаб 
йўл олди.

4-бўлим

Қишлоқда ҳаёт ҳар доимгидек, 
тонг ёриши билан бошланди. Ойжа-
мол ҳам эрта туриб, икки сигирини 
соғди-да, подага ҳайдади. У уйидан 
унча йироқ юрмасдан пастдан чиқиб 
келаётган машина олдида тўхтади. 
Ойжамол йўлдан четга чиқди. Маши-
надан шошиб тушган одам – қишлоқ-
дош акаси Турдубек эди.

– Ойжамол, синглим, тўхта, – деди 
у.

Ойжамол ҳайрон бўлиб унга тикил-
ди.

– Ойжамол, Маратни топдим. Ха-
вотир олманглар, шуни сенга айтмоқ-
чи бўлиб тўхтадим.

– Ҳа, қаерда у? Қайси жойдан топ-
дингиз? Соғми ўзи?

– Албатта, соғ-саломат. Марат 
Бишкекда. Кўришдик, ҳатто ота-она-
сига салом бериб юборди.

– Э, шукр, соғ бўлса бўлди. Қандай 
қилиб у ерга кетиб қолди экан?

– Бу узун гап, синглим. Аввал уйга 
кириб юкни жойлаштириб олай, кейин 
ота уйларингизга бораман, ўшанда 
ҳаммасини айтаман.

– Албатта, келинг, ака. Отам-онам 
ҳам кўнгли тинчиб, хурсанд бўлиш-
син. Излаб тополмагандан бери, 
онам йиғлаб юрибди.

– Ҳа, келаман. Фақат кўп хавотир 
бўлманглар, – деди Турдубек ва ма-
шинасини шоша ҳайдаб кетди.

Ойжамол у билан хайрлашиб, уйи-
га шошди. Устидан халатини ечиб, 
янги соғилган сутдан бир товоққа 
қуйди-да, ота-онасиникига йўл олди. 
Тонг саҳарда айвонда ўтирган кекса-
лар қизларининг бемаврид келганини 
кўриб, ҳайрон бўлишди.

– Э, болам, эрталабдан келибсан-
ку?

– Кел, қизим, тинчликми?
– Келдим, ота-онам. Сут олиб 

келдим сизга, яна яхши хабарим ҳам 
бор!

– Ҳа бўлсин, қизим. Маратдан ха-
бар олиб келдингми?

– Ҳа, опажон, Маратингиз соғ-са-
ломат. Юқори қишлоқдаги Турдубек 
ака у билан Бишкекда учрашибди. 
Турдубек ака ҳозир уйга келади, ҳам-
масини ўзи гапириб беради.

– Э, Худоё, охири болам топилди-
ми? – деб онаси йиғлаб юборди.

Ойжамол айвонга гилам устига 
қўшқават кўрпача тўшаб, ёстиқлар 
қўйиб, дастурхон ёзди. Сут қайнаб, 
чой тайёр бўлди. Шу пайтда Турдубек 
ҳам етиб келди. Овул одатига кўра, у 
кексалар билан қуюқ аҳвол сўрашиб, 
кўтариб келган қовунини дастурхонга 
қўйди.

– Ҳа, болам, қандай келдинг, бола-
чақанг тинчми?

– Тинч, абаке, ўзингизлар-чи?
– Биз ҳам Худога шукур. Энди айт-

чи, Марат ҳақидаги хушхабарингни...

– Мен Бишкекда у билан кўришиб 
қолдим. Арава суриб ишлаб юрибди. 
Яхши одамлар ёрдам берибди.

– Эҳ, бахтсизгина болам, кучи 
етармикан? Кийими борми, қорни 
тўқми? – деди онаси йиғлаб.

Отаси уни тўхтатди:
– Эй, йиғлама, қўй, болани гапир-

тир.
– Жон эна, йиғламанг, – деди Тур-

дубек ҳам.
 – Ўғлингиз соғ, ишлаб юрибди. 

Ҳатто сизларга озгина пул ҳам бе-
риб юборди, – деб икки минг сўм 
чиқарди.

Аслида Марат унга минг сўм 
берганди, Турдубек қарияларни 
хурсанд қилиш учун, ўзи яна минг 
қўшганди. 

Қария кўз ёшини артаркан, пулни 
онасига узатди:

– Худо сақласин, қаерда бўлма-
син, соғ бўлсин. Мана, боламнинг 
пули, Ойжамолдан бирор нарса 
олиб бер, – деди.

Турдубек чой ичаркан, кўп гапир-
ди, аммо Маратни ўзи Бишкекка 
олиб кетиб, йўқотиб қўйганини айт-
мади, айтолмади.

– Бир-икки кун дам олиб, кейин 
бориб кўраман, – деди у.

– Ака, мени ҳам олиб кетинг, мен 
ҳам боргим келади, – деди Ойжа-
мол, жимгина тинглаб бўлгач, кўз 
ёшларини ота-онасидан яшириб 
суртаркан.

– Майли, борсанг, ола бораман, 
синглим.

– Жуда яхши, ўз кўзим билан кў-
риб, кўнглим тинчиб, ота-онам ҳам 
хотиржам бўлишади.

– Маъқул. Эрта билан ёки кечки 
салқинда йўлга чиқамиз. Энди мен 
уйга кетай.

– Раҳмат, болам, Худо берсин 
бахтингни, – деди қария дуо қилиб.

– Айтганингиз келсин, абаке.
Қария яна хомуш тортиб, кўнгли-

дагини айтиб қўйди:
– Фақат Маратимни соғ ҳолда 

кўрсам эди. Мендан кейин у шўрли 
нима қилади? Бир яхши одамга 
дуч келиб, уйланиб, фарзанд кўрса 
эди... – деди у.

Турдубек қариянинг елкасига қў-
лини қўйди:

– Қайғурманг, абаке. Ҳали Ма-
ратнинг болаларини ҳам опичлаб, 
қўлингиз билан дуо бериб боқасиз. 
Ўша кунни биз ҳам кўрайлик, – деди 
ва чиқиб кетди.

Уч кун зумдек ўтиб кетди. Турду-
бекнинг машинасида Ойжамол сер-
виқор тош-тоғларнинг гўзаллигига 
маҳлиё бўлиб борарди. Уйдагилар 
барча топган-тутганини йиғиб бе-
ришган: сариёғ, қурут, гўшт, нон 
– икки сумка тўлиб кетган. Отаси 
пенсиясига Марат учун икки жуфт 
пойафзал олиб қўйган, онаси эса 
янги кўйлак, чопон, пайпоқдан тор-
тиб ҳаммасини янгилаган.

Турдубек ойнадан қараб қўйди:
– Ойжамол, ҳаяжонланяпсанми? 

Абакелер энди йўл қарайди, ҳa?
– Ҳа, жуда хурсандман, ака. Бир 

туғишганимни кўраман-ку!
– Йўл узоқ, ухлаб ол, синглим. 

Марат сени кўрса, жуда хурсанд 
бўлади.

– Уйқу қаердан келсин, ака. Бир 
туғишганинг йўқолса, дилинг тинч 
бўлмайди. Отам-онам ҳам жуда 
азоб чекишди.

– Излашмадингларми?
– Изладик, лекин бу ерларни ат-

рофинигина. Бишкекка кетди деб 
ким ўйласин? Пули ҳам йўқ эди-ку.

Шунда Турдубек тинч бермай кел-
ган ҳақиқатни очиқ айтди:

– Унга мен ўзим ёрдам бериб, 
Бишкекка олиб борганман, Ойжа-
мол. Ёмон ниятим йўқ эди, иш то-
пишга ёрдам бермоқчи бўлгандим. 
Лекин мен машинадан тушиб, бир 
мижознинг юкини ўтказгунча, у йўқо-
либ қолди. Кейин қанча изласам ҳам 
тополмадим. Ҳар сафар келганимда 
излардим. Кеча тасодифан кўришиб 
қолдик. Манзилини ҳам олдим. Ил-
гари буни айтишга хижолат бўлган-
дим.

Ойжамол жим бўлиб қолди:
– Демак, сиз олиб кетгансиз? Бир 

оғиз айтсангиз бўларди-ку. Отам 
билан онам озиб, кўзи ғам билан 
тўлди.

– Ҳa, айта олмадим, қўрқдим. Ле-
кин муҳими – у топилди. Энди ҳам-
маси яхши бўлади.

– Худо хоҳласа, шундай бўлади.
Машина тоғлар орасидан зувил-

лаб ўтиб, улар мусаффо осмонга 
қараб, умид билан йўл босиб бори-
шарди.

Ойша опа ишга энди келганди, 
бозорда мижоз-харидорлар одатда-
гидек гавжум. Қоровуллар унга:

– Опа, сизга милициядан одам 
келди, чақиряпти, – дейишди.

– Нимага, болам?
– Билмайман, сиз билан Арманни 

ҳам чақиришди, эҳтимол ўша ўғри-
лик ҳақида бўлар.

Ойша опа Арманни излаб топди:
– Юр, болам, милицияга бори-

шимиз керак, икковимиздан ҳам 
сўрайди.

Арман қўрқиб:
– М-мeн... ббaл-ббaм... – деди.

– Қўрқма, болам, ўша ўғриларни 
тутишибди, сени бермайман.

Арман бошини эгди. Энди у ав-
валгидек нимжон, ожиз эмасди – до-
ри-дармон, витамину малҳамлар ёр-
дам берган. Ойша опа унга махсус 
қўлқоплар тиктириб берганди, ҳар 
куни янгисини кийиб юрарди, кийи-
ми ҳам тоза.

Иккови милицияга келишди. У 
ерда етти-саккиз шубҳали ёш йи-
гитлар қамалган эди. Улар Арманни 
ўғирлаган йигитлар бўлиб чиқди. 
Капитан уларга бақирди:

– Эй, иккинг! Бу ҳолдаги одамдан 
нима кутгандинглар? Шундай заиф 
инсоннинг пешонаси терлаб топган 
нонига кўзларинг тушдими?

Ёшлар жим. Капитан камера ёзу-
вини кўрсатди – Арман тепки еб, 
ерда ётиб йиғлаётган пайт. Буни 
кўрган ҳар кимнинг кўнгли эзиларди. 
Ойша опа Арманни бағрига босди, у 
эса титраб кетди.

– Мана, кўрдингизларми? Бошқа 
одамнинг кўз ёши сизларни узоққа 
юбормайди. Ҳаммаси учун жавоб 
берaсизлар. Армандан олган пулини 
қайтаринглар, маънавий ва моддий 
зарарни ҳам тўлайсизлар, – деди 
капитан.

Шундай қилиб, у ўғрилардан 
Арманга 5 минг сўмини қайтарди, 
устига яна 5 минг, маънавий зарар 
учун 20 минг сўм берди. Арман бу 
қадар кўп пулни кўриб, қўрқиб орқа-
га чекинди:

– Й-йўқ, мeн... йўқ...
– Арман, қўрқма. Улар сени энди-

ликда тинч қўяди, бу уларнинг жа-
зоси, – деди капитан. Ойша опа ҳам 
уларга қараб:

– Уят, болаларим. Шу нарсани 
қилганинглар – шармандалик, – де-
ди.

Шундай қилиб, улар иш жойига 
қайтишди. Ойжамол билан Турдубек 
ҳам келишиб, шу ерда кутиб туриш-
ганди. Арман уларни кўриб, Турду-
бекка жилмайди, кейин Ойжамолни 
кўргач, кўзлари ёшланиб, елкасини 
ёйди:

– Ж-жa-моол... Жа-моол... – деб 
йиғлаб бағрига олди.

Ойжамол ҳам у билан қучоқла-
шиб йиғлади:

– Акам, беғуборим, мўминим! – 
деди ва атрофда айланиб турганлар 
ҳам кўз ёшини тийишолмади.

Арманнинг кўз ёшлари билан 
бирга кулгиси ҳам чиқди – бу севинч 
ёши эди. Бир туғишганнинг нафаси, 
жонли меҳри инсонга қанчалар куч 
бағишлайди!

Ойжамол йиғлаб сўзлайди:
– Бош-кўзингдан ўргилай-ай, ақл-

ли акам, соғлигинг учун шукр! Сени 
соғ ҳолда кўрсатган Яратганга минг 
раҳмат.

– О-ой-жам... йўқ... мен яхши, – 
деди Арман бармоғини кўрсатиб.

Ойша опа илова қилди:
– Қизим, бир туғишганинг энди 

биз билан, соғ.
Ойжамол сумкаларини очмоқчи 

бўлганди, лекин Ойша опа тўхтатди:
– Қизим, унинг ўзига бер, ўзи 

ейди. Ота-онасининг совғаларини 
кейин бер.

– Мен уни олиб кетмоқчи эдим-ку, 
ака?

– М-мeн... бaлмaйм, – деди Ар-
ман.

– Нега, акам? Қийналасан-ку бу 
ерда?

– Йўқ... мен кетмайман, – деди у 
ишора қилиб.

– Ҳай-ҳай, боламни ташлаб кел-
ганман, – деди Ойжамол. – Фақат 
бир кунга келдим. Энди орқамга 
қайтмасам бўлмайди. Отам-онам 
ҳам йўл қараяпти.

– Синглим, хавотир олма, – деди 
Турдубек. – Арман яхши яшаяпти.

– Бир кун қолай, кийимларини 
ювиб берсам?

– Керак эмас, у яхши яшаяпти. 
Бозордаги қизлар унга кичик кир 
ювиш машинаси олиб беришган, 
шу билан ўзи ишлайди. Телевизори 
бор, телефонда ёзишни ҳам ўрга-
няпти.

Ойжамол йиғлаб юборди:
– Қалай зийрагим, акам. Фақат 

омон бўл, бир ойдан кейин яна кела-
ман, ўғлимни кўкракдан чиқариб бў-
лай, деганман. Шунда бир ҳафта се-
нинг олдингда, сен билан бўламан.

У шундай деб Арман билан хайр-
лашди. Турдубек ҳам уни бағрига 
босиб:

– Азаматим, омон бўл, – деди.
Арман чўнтагидан пул чиқарди, 

аммо Ойжамол қўлларини силкитди:
– Йўқ, акам, ўтган сафар берган 

пулингга опамлар нон, чой, гўшт 
олишган. Бу сеники, ўзингга керак, 
– деди.

Шундай қилиб, Ойжамол Арман 
(Марат) билан хайрлашиб, Турдубек 
билан қишлоққа, ота-оналарининг 
кўнглини тинчитишга ошиқиб, йўлга 
шошилишди.

Қундузбу Маматова 
Қирғизистон.

Қирғиз тилидан 
Баҳодир ОТАШ таржимаси. 

“Исра” сурасининг 23-ояти би-
лан бошлайман: “Роббим фақат 
унинг ўзигагина ибодат қилишинг-
ни ва ота-онага яхшилик қилишни 
амр этди. Агар ҳузурингда улар-
нинг бири ёки икковлари ҳам кекса-
ликка етсалар бас, уларга “Уф-ф” 
дема, уларни жеркима ва уларга 
карамли сўз айт”.

Ота-онага ҳурмат кўрсатиш ислом-
да энг улуғ қадриятлардан. Динимиз 
ота-онани улуғлаб, уларга алоҳида 
илтифот кўрсатиб, ҳурмат қилишга 
даъват этади. Ота-онага яхшилик 
қилиш, уларнинг розилигига етишиш 
фақат моддий таъминлаш билан 
чекланмайди. Ота-онага бўлган му-
носабат фақат ёрдам кўрсатиш эмас, 
ҳар томонлама меҳр билан ҳурматни 
талаб этади. 

Ота-онани улуғлаш, қадрлаш улар-
га ҳурмат кўрсатиш фарзанднинг 
асосий вазифаларидан биридир. Бу 
ҳурмат – амалда юмшоқ муомалада 
бўлиш, қўпол гапирмаслик. Ота-онани 
қадрлаш фарзанд учун Аллоҳ томо-
нидан буюрилган амрдир. Аллоҳнинг 
буйруғи ила бу амалларни бажариш 
орқали одам Роббисининг розилигига 
эришади. 

Агар ота-она ҳаёт кечириши учун 
шароити етмаса, фарзандлар бу кам-
чиликни тўлдириб, моддий таъмин-
лашлари шартдир. Падари бузрукво-
ри ва волидаи муҳтарамасини ҳурмат 
қилишнинг энг юксак чўққиси уларга 
дуо қилишликдир. Айниқса, ота-она 
бандаликни бажо келтирганидан сўнг 
улар ҳаққига дуо қилишдир. 

Халқимизда “Отанг ўлса ўлсин, 
унинг кўзини кўрган ўлмасин”, деган 
нақл бор. Ота-она ҳаётлигида қадр-
дон бўлган инсонлар билан яхши 
муносабатда бўлиш фарзанд учун 

фарздир. Ота-онани кексали-
гида, бемор чоғида ғамхўрлик 
кўрсатиб, барча эҳтиёжлари-
дан хабардор бўлиш ҳам му-
ҳим фазилат. 

Ҳаётда ҳамма нарса текис, 
равон кечмайди. Баъзан ота-
она томонидан фарзандла-
рига оғир ботадиган сўзлар 
айтилиши, хатти-ҳаракатлар 
рўй бериши мумкин. Бундай 
синовли онларда фарзанд 
сабр этмоғи даркор. Фонийдаги сабр 
азоби бандани чин дунёда қабр азо-
бидан сақлайди. Ота-онага ҳурмат 
белгисининг бир ифодаси қариндош-
лар билан алоқани мустаҳкамлаш.

Ота-она ва фарзанд ўртасидаги 
тўғри, ислом динига мос муносабат 
Аллоҳ назарида муҳим фазилатдир. 
Бу фазилат бир кунлик ёки вақтинча-
лик эмас, балки авлод учун тарбия-
вий аҳамиятга моликдир. Қуръони 
карим билан Пайғамбаримиз (с.а.в.) 
суннатида фарзанд жавобгарлиги 
нақд баён этилган. Ота-онанинг 
бўйнидаги фарз – фарзанди дунёга 
келганидан улғайиб мустақил ҳаёт 
палласига қадам қўйгунига қадар 
бўлган масъулиятни адо этишидир. 
Фарзанд улғайгач, уни яхши оиладан 
чиққан иймонли қиз билан турмуш 
қуришини таъмин этмоқ. Пайғамба-
римиз (с.а.в.) шундай деган: “Ўзингиз, 
авлодларингиз равнақи учун яхши 
она танланглар, танлаганларингга 
қиз беринглар”, деган. “Аёлнинг тўрт 
сифатига қараб уйланилади: бойлиги, 
насл-насаби, гўзаллиги, диндорлиги 
учун. Сен диндор аёлни танла”, деган. 
(Имом Бухорий).

Гўдакка маъноли, чиройли исм 
қўйиш ота-она вазифасидир. Зарур 
харажатлар, озиқ-овқат, кийим-кечак 

билан таъминлаш – отанинг вази-
фаси, Қуръони каримда (Бақара, 
233-оят) айтилади: “Уларни маъруф 
ила едириб, кийинтириш – туғдирган-
нинг зиммасидадир”, Пайғамбаримиз 
(с.а.в.) ҳадиси шарифида: “Ҳеч бир 
ота фарзандига чиройли одобдан 
ортиқ яхшилик берган эмас, Аллоҳ-
дан қўрқинглар, болаларинг орасида 
тўғри бўлинглар”, деб огоҳлантирган. 

Оила – ота-она ва фарзанд учун 
муқаддас қўрғон сифатида қадрли-
дир. Фарзанд сифатида ота-онанинг 
ҳурматини жойига қўйиш, ота-она си-
фатида фарзандларини тўғри, иймон 
руҳида тарбиялаш барча ҳамюртла-
римизга насиб этишини Аллоҳдан 
сўраймиз. 

Жумадулла АБЕНОВ,
Саврон туманининг 

фахрий фуқароси.

Яқинда ижтимоий тар-
моқда Муҳаммад Исмоил-
нинг “Ибрат” ҳикоясини 
ўқидим. Ҳикояда дўсти 
Зафарнинг Кореяда беш 
йил ҳайдовчилик қилиши 
ва у ердаги йўл ҳаракати 
маданияти тасвирланган. 
Зафар машинада ҳара-
катланганда ҳар бир бу-
рилишни эҳтиёткорлик 
билан амалга оширади, 
светофорда сабр билан 
яшил чироқни кутади, 
тезликни қоидадан ошир-
майди. Унинг ҳаракати 
– сабр, интизом ва масъ-
улиятнинг аниқ намуна-
сидир.

Шу ҳикояни ўқиб, миямга 
бир фикр келди: афсус-
ки, вилоятимизда сабрсиз, 
қоидага амал қилмайдиган 
ҳайдовчилар бисёр. Йўл-
ларда тезликни ортиқча 
оширади, бурилишларда 
қоидага риоя қилмайди, 
светофорнинг қизил чиро-
ғига қарамай, ўтиб кетади. 
Кўп ҳолатларда машинани 

бе тартиб ҳайдаш, свето-
форда тўхтаган ҳайдовчи-
ни ҳақорат қилиш одатга 
айланган.

Бундай ҳолатлар вилоя-
тимизда ҳам ҳайдовчилик 
маданиятининг пастлиги, 

сабрсизлик ва масъулият-
сизлик масаласи жуда дол-
зарб эканини кўрсатади.

Зафарнинг Кореядаги 
ҳаракати – бу биз учун 
ибрат. Йўлларимиз қачон 
хавфсиз ва осойишта бў-

лади? Албатта, ҳар бир 
ҳайдовчи қоидага риоя қи-
ладиган бўлса. 

Мазкур муаммони ҳал 
қилишга барчамиз масъ-
улмиз. Йўловчи ҳам йўл 
ҳаракатларига қатъий риоя 
қилиши шарт.

Менимча, ҳайдовчилар-
ни тайёрлашда ҳайдовчи-
лик маданияти асосидаги 
тарбияга аҳамият қаратиш 
муҳим, мактаблар ва авто 
мактабларда интизом ва 
масъулият ҳақида таълим 
бериш керак. Шунингдек, 
қоидабузарликка нисбатан 
жазо ва назорат тизимини 
такомиллаштириш зарур. 
Шундагина, ҳайдовчила-
римиз ҳақиқий маънода 
“Ибратли ҳайдовчи”га ай-
ланади. 

М. УСМОНОВА.

Йигит кишининг соғлиги панд бергани ҳаммасидан 
ёмони. Камолжон тиззасидаги оғриқ қаёқдан, қачон пай-
до бўлганини ўзи ҳам билмайди. Бироқ у кундан-кунга 
кучайиб борар, умрида табибга, докторга иши тушмаган 
нор йигит иложсиз шифо истаб бормаган жойи, учрамаган 
одами, олмаган маслаҳати қолмади. Охирги илинжи рент-
гендан эди, ундан ҳам фойда бўлмади. 

Айримлар ўлганнинг устига тепгандай кула бошлади: 
– Бевақт, бесоат қизларга борган бўлсанг, бир нарса ёпиш-

гандир-да. 
У тишини-тишига қўйиб, оғриққа чидаб юрди. Қишнинг Аста-

надаги қаҳратонларига қолиб ишлаб, уч ой деганда қишлоққа 
қайтди. Онаси ўғлининг деярли оқсай бошлаганини кўриб юра-
ги эзилди. 

Онаси ўғлининг оёғини қуйруқ билан мойлаб қўйди. Уч кун-
дан сўнг у қўйларга сув бера қолай,  деб боласини аяб кетаёт-
ган онасини тўхтатиб, ўзи чиқиб кетди. 

Қўйлар маърашиб, сувга интилишди. Ичида қора қўчқорги-
на Камолжонга «ёмон» қараганча, тикрайиб турар эди. Камол-
жон қўлидаги челак билан пўписа қилиб, унга: 

– Сувдан ич. Қўчқор бўлсанг, бўпсан-да, сенга алоҳида му-
лозамат керакми? – деб ҳазиллашди. 

Қўчқор баттар тикрайди, кутилмаганда орқага бир тислан-
ди-ю, кўз очиб-юмгунча Камолжоннинг нақ оғрийдиган тизза-
сига калла қўйди. Камолжон на бақиришга, на инграшга кучи 
етмай, оғриқдан тиззасини қучоқлаб ўтириб қолди. Асраган 
кўзга чўп тушганини қаранг. У бир амаллаб уйга етиб, чўзилди. 

Ўн беш, йигирма дақиқалардан кейин тиззасидан аллақан-
дай ёқимли жимирлаш бутун танасига ёйилаётганини пайқа-
ди. Роҳатдан беихтиёр жилмайди. Ўзига ишонмай, деворни 
ушлаб ўрнидан тура бошлади. 

У типпа-тик турганида тиззасидаги бир йилдан бери давом 
этаётган оғриқдан асар ҳам йўқ эди. Қувонганидан югуриб 
бориб, қўчқорни бир қучоқлаб, раҳматини айтиб қўймоқчи 
бўлди-ю, унинг қайта калла қўйиб, оёғини аввалги ҳолига кел-
тириб қўйишидан чўчиди. 

Камолжон қўчқор «табиб»нинг бу яхшилигини унутмай, уни 
ҳозиргача асраб юрибди. 

 Барно ҚАРНОҚЛИ.

Оилада ота-она 
ва фарзанд бурчи 

муқаддасдир

P.S. Мақола муаллифи Жума-
дулла Абенов Саврон тумани, 
Чипон қишлоғи ЎЭМБ раиси ҳамда 
“Миср” масжиди бош имом-хатиби 
сифатида ҳар обунада ҳамқиш-
лоқларини 50 нусха “Жанубий Қо-
зоғистон” газетасига обуна қил-
дириб, вилоят миқёсида намуна 
кўрсатмоқда. Ўрнак олинг ва обу-
нада пешқадам бўлинг, азизлар. 

ДЕНІҢІЗ САУ БОЛСА ДА,
 ЕМХАНАҒА НЕ ҮШІН 

БАРУ КЕРЕК?
Кейбір азаматтар қандай медициналық қыз-

меттерді тегін медициналық көмектің кепіл-
дендірілген көлемі (ТМККК) жəне міндетті əлеу-
меттік медициналық сақтандыру (МƏМС) ая-
сында алуға болатынын білмейді. Ал емханаға 
тіркелу арқылы көптеген медициналық қызметті 
алып, қаражатты үнемдеуге болады.

ҚАЙДА БАРУ КЕРЕК?

Медициналық қызметтерді пайдалану үшін ең ал-
дымен өз емханаңызды жəне учаскелік дəрігеріңізді 
білу маңызды.

Қай емханаға тіркелгеніңізді білген соң, сол жер-
ге жүгініп, қажетті медициналық көмекті ала аласыз.

Əр тіркелген азамат жыл сайын өз емханасында 
профилактикалық тексеруден өтуге құқылы. Бұл ау-
руларды ерте кезеңде анықтауға жəне денсаулықты 
сақтауға мүмкіндік береді.

Əйелдер міндетті түрде алдын ала қаралу каби-
нетіне баруы керек. Онда  профилактикалық тексеру 
жүргізіліп, шағымдар туралы сұралады, онкоцито-
логияға жағынды алынады жəне жалпы əйелдердің 
денсаулық жағдайы бағаланады.

Сонымен бірге жасына байланысты ерлер мен 
əйелдерге, шағымның бар-жоғына қарамай көрсеті-
летін маңызды медициналық қызметтердің бірі – ск-
ринингтік тексерулер. Олар жүрек-қан тамырлары, 
онкологиялық жəне басқа да ауруларды ерте кезең-
де анықтауға бағытталған.

Айта кетерлігі, осындай тексерулерден тұрақты 
түрде өту мəселелерді уақытылы анықтап, асқыну-
лардың алдын алуға мүмкіндік береді.

Махамаджан ДЖУМАНОВ,
«Ақ Ниет Plus» ЖШС медицина

 орталығы директоры. 

ҚЎЧҚОР «ТАБИБ» 

Ҳайдовчилик 
маданиятига бир назар



Газета ҚР Маданият ва ахборот вазирлиги 
томонидан 2020 йил 21 апрелда рўйхатга олиниб, 

KZ34VPY00022503 гувоҳнома берилган.

МАН ЗИ ЛИ МИЗ: 
160000, Шимкент шаҳри, 

Тауке хан шоҳкўчаси, 49-уй, 3-қават. 
Те ле фон: 78-13-27, +7778-618-39-05 

Электрон почта: janubiy@inbox.ru

Туркистон, Саврон – Шомирза МАДАЛИЕВ. +7701-610-51-22.
Қазиғурт – Хуршид ҚЎЧҚОРОВ. +7701-447-37-42.
Сайрам – Зокиржон МЎМИНЖОНОВ. +7702-278-96-90
Тулкибош – Мунира САЪДУЛЛАЕВА. +7747-144-60-71.
Жетисай, Мақтарал – Мухтабар УСМОНОВА. +7701-257-36-97
Келес, Сариоғоч – Малика ЭЛТОЕВА. +7702-841-78-82
Кентов, Сўзоқ – Рўзиохун МАДАЛИЕВ. +7708-824-20-97.

Масъул шахслар:

Ада ди – 10000 ну с ха.“ERNUR-print” МЧБ бо с ма хо на си да чоп этил ди, 
Шим кент шаҳри, Т. Алимқулов кўча си, 22. 

Бу юрт ма: 
2717. Навбатчи муҳаррир: Мухтабар УСМОНОВА.

Бош муҳаррир ўринбосарлари:
Муроджон АБУБАКИРОВ.

Авазхон БЎРОНБОЕВ.

Масъул котиба – Шаҳноза УСМОНОВА.

Директор – Бош муҳаррир 
Райимжон Ортиқбой ўғли 

АЛИБОЕВ.

Муассис – Туркистон вилояти ҳокимлиги.
Мулк эгаси – “Жанубий Қозоғистон” вилоят ижтимоий-сиёсий 

газетаси таҳририяти” масъулияти чекланган биродарлиги.

� Мақола лар, эъ лон ва бил ди рув  лар да ги факт 
ҳам да да лил лар нинг тўғри ли ги учун му ал ли ф-
лар, рек ла ма ва эъ лон бе рув чи лар ма съул дир.
�  Фой да ла нил ма ган ма қола лар га ёз ма жа воб 

қай та рил май ди.

Қозоғистон Республикасида тар қа тилади.

Нашр кўрсат ки чи – 65466.

� Китобсиз уй руҳсиз танага ўхшайди.
� Тақиқланган мевалар ширин бўлади.
� Агар ит боқсанг, ўзинг ҳурима.
� Моли кам одам камбағал эмас, кўп 

мол истовчи одам камбағал.
� Катта кема чуқур денгизни талаб қилади.

 Инглиз мақоллари.

ЖАҲОН ХАЛҚЛАРИ 
МАҚОЛЛАРИ

***
Билимли золимга чидаб бўлмайди, 
Амалсиз олимга чидаб бўлмайди.
Кўримсиз хотинга чидаса бўлар, 
Билимсиз ходимга чидаб бўлмайди.

***
Ҳар умрда бор қора муддат, 
У қоп-қора, лекин армондир. 
У кўмирдек қора сочларинг, 
Оқаргунча ўтган даврондир.

Мустафо ЖЎРА.

СИЁҲИ ҚУРИМАГАН 
ИККИ ТЎРТЛИК

Обуначиларимиз орасида 

8 №123 (3630), шанба, 
29 ноябрь 2025 йил.
Janubiy.kz Маърифат ва маънавият

“ОДАМИЙ БАДАНДУР, 
  ҲИММАТ АНГА РУҲ,
ҲИММАТ АҲЛИДИН ОЛАМДА ЮЗ   

   МИНГ ФУТУҲ”.
Алишер НАВОИЙ.

(МАЗМУНИ: “ОДАМ БИР БАДАН 
БЎЛСА, ҲИММАТ УНГА РУҲ(ЖОН)ДИР, ОЛАМДАГИ БАРЧА 

ЭЗГУЛИКЛАР ҲИММАТ АҲЛИ ТУФАЙЛИДИР”).

КўКўзизингнг бборлигида йиғлаб 
олол.. ТиТилинг борлигида узр айт, 
айбларингни эътироф қил. 
Чунки жон исталганан пайайтдда 
вужуддан топилмаайдй и, тил 
доим ҳҳамам ҳарака атда бўла-
вееермайди. Қилгана  хатоларинг 

юзасасидан узр сўраш ллозо им экаан, тилиннг айланиб тутургр ани-
да баён эт!

Шайх ССАЪАЪДИЙ.

ОЛТИН ҲИКМАТ

Ушбу эълон бутун шаҳар бўйлаб тарқалди.
Кинонинг тақдимоти учун қизиқиши ортган оломон тўпланди.
Зал тўла, ҳамма ўрнини эгаллаган, кинонинг бошланишини 

кутарди.
� Кино бошланди!
� Камера фақат бир ракурс-

да: уйнинг шифтини кўрсатарди.
� Беш дақиқа ўтди – шифт…
� Олти дақиқа ўтди – шифт…
� Етти дақиқа ўтди – шифт…
� Саккизинчи дақиқада одам-

лар безовта бўла бошлашди.
� Ўрниларидан туриб, чиқиб кетмоқчи бўлганлар, бақир-ча-

қир қилаётганлар, вақти зое бўлганини айтиб, афсус чекаётган-
лар, ҳуштак чалаётганлар… ва ҳоказо.
� Шу пайт экранда ракурс ўзгарди.
� Камера секин-аста пастга тушиб, ётоқда ётган бемор аёл-

ни кўрсатди.
� Экранда катта ҳарфларда ёзув пайдо бўлди: “Эҳ, одам-

лар, бир бемор ўттиз йилдан буён тикилиб турган манзарага 
сизлар ақалли саккиз дақиқа чидамадингиз-а?!.  Ҳаётнинг қад-
рига етинг!”

ФИЛЬМ ТУГАДИ!

ЙИЛНИНГ ЭНГ АЖОЙИБ ЎН 
ДАҚИҚАЛИК КИНОСИ 

Табобат

Қуритилган анжир оғир йўтални бартараф этишга кўмак-
лашади. Яноқларга қизиллик беради. Қонда темир миқдори 
ортади.

Анжирнинг сийдик ҳайдаш хусусияти буйракка ижобий 
таъсир этади. Анжир таркибига кирувчи: кальций, фосфор, 
йoд, калий, бром, марганец, олтингугурт, А, К, Б1, Б2 дар-
мондорилари ҳазм қилиш фаолиятини яхшилашга ёрдам 
беради. Юрак қон-томир фаолиятида у қон қуйилишини па-
сайтиради. Юрак уришини мўътадиллаштиради. 

� Ундан таралаётган ифор натижасида ўзингизни яхши 
ҳис қила бошлайсиз.
� Чарчоқ сизни тарк этади.
� Хонадаги ёқимсиз ҳидларни бартараф қилади.
� Намликни сақлаб туради.
� Камроқ шамоллайсиз.

ХОНАДА ЛАВР ЯПРОҒИНИ 
ТУТАТСАНГИЗ...

ТАБЛEТКА ЎРНИГА
 АНЖИР ҚОҚИ

Ўрта мактабни тамомлагач, Тошкентда олий 
билим олди. Ўқитувчи сифатида меҳнат фао-
лиятини ўзи ўқиган М. Улуғбек номли мактабда 
бошлади. Теран билими, камтарлиги, талабчан-
лиги, ташкилотчилик қобилиятлари боис, айни 
пайтда, тадбиркор Арабхон Тошпўлат ўғли бунёд 
этган замонавий “Дарын-KZ” умумтаълим макта-
бига раҳбарлик қилмоқда. Устозлик жабҳасида 
кўп шогирдлар тайёрлаган, меҳнатлари муносиб 
баҳоланган. Хусусан, жорий йили вилоят таълим 
бошқармаси томонидан республика миқёсидаги 
танловда фаоллиги эътиборга олиниб, “Иқтидор-
ли ўқувчига – моҳир устоз” деб номланган махсус 
мукофот билан тақдирланди. Қишлоқ ЎЭМБ раи-
си, мактабдаги собиқ устози Ўсар Неъматуллаев, 
қишлоқ оқсоқоллар кенгаши раҳбари Бобожон 
Ёқубов, жамоатчи мухбиримиз Олим Қосимовлар 
ҳамроҳлигида Шоҳида Камолбекова директор 
бўлиб ишлаётган ўқув даргоҳига ташриф буюрга-
нимизда, она тилимиз жонкуяри сифатида “Жану-
бий Қозоғистон” газетаси обунасини кутубхоначи 
Зарина Мирзахонова билан уюшқоқли ташкил 
этаётганига гувоҳ бўлдик. 

Устозлик фаолиятида самарали меҳнатлари 
туман, вилоят, республика миқёсида мукофот-
ларга ноил бўлган, қадрдон қишлоғида эл бирли-
ги, давлатимиз сиёсати тарғиботи йўлида холис 
хизмат қилаётган, кексалар дуосини олаётган 
Шоҳида Камолбековага мустаҳкам саломатлик, 
омад тилаймиз. 

Ш. МАДАЛИЕВ.

Сўнгги пайтларда ижтимоий тар-
моқларда тарқалган “Блогерлар 
жанги” шов-шувида республикада 
ўзбек тилида чоп этиладиган ягона 
“Жанубий Қозоғистон” вилоят иж-
тимоий-сиёсий газетасини жонли 
эфирда ёндириш воқеаси безори-
лик, қонунбузарлик, маънавий ва 
маданий қашшоқликнинг яққол кў-
ринишидир. Ёшлар бундай ҳаракат 
билан “шуҳрат” излаши, уларнинг 
маънавий камбағаллиги ва тарбия-
даги нуқсонларини очиқ кўрсатади.

Газета 34 йилдан буён она тилимиз, 
маданиятимиз, урф-одатларимиз ва 
миллий ўзлигимизни сақлашга хиз-
мат қилмоқда. Унда Президентимиз 
Қасим-Жўмарт Тўқаевнинг халққа 
йўллаган Мактублари, давлат сиёсати 
ва жамият ҳаётининг муҳим янгилик-
лари чоп этилади. Шунинг учун унинг 
ёндирилиши маънавий қадриятларга 
нисбатан ҳақоратдир.

Маънавиятнинг қиймати ҳақиқий 
ҳаётда билинади. Мисол учун, Сайрам 
даҳасидаги Зиёмат Ҳусанов макта-
бининг собиқ директори Холмурод 
Йўлдошев раҳбарлик қилган даврда 
ўқитувчиларнинг аксарияти газетага 
обуна бўлар, ҳар куни ишга келганда 
эшикбондан газетани олиб ўтарди, 
сабаби директор ҳар бир ўқитувчидан 
газетадаги мақолалар ҳақида фикрини 
сўрарди. Ўша жараён ўқитувчилар-
нинг ҳам билимини, ҳам маънавий 
савиясини оширган, жамоада мутолаа 
маданиятини шакллантирган. Шундай 
зиёли, талабчан, раҳбарларнинг кама-
йиб бораётгани ачинарли. Шу билан 
бирга, бугунги кунда мактабнинг янги 
раҳбари Нурбўл Жанақов ҳам газетани 
қўллаб-қувватлаш анъанасини давом 
эттирмоқда. Тарбиявий ишлар бўйича 

директор ўринбосари Аҳмадқул Аб-
дураҳмонов, физика фани ўқитувчиси 
Санобар Иброҳимова, кутубхона муди-
раси Назокат Юнусова ҳамда кутубхо-
начи Гулсара Зарифбоеваларнинг эзгу 
ташаббуслари туфайли ушбу таълим 
даргоҳи кўп йиллардан буён обуна 
бўйича пешқадамлардан бири бўлиб 
келмоқда. 

Яна бир аччиқ ҳақиқат, баъзи мак-
таб ва ташкилотларга борганда, га-
зеталар тўп-тўп бўлиб бир четда чанг 
босиб ётганини кўрамиз. Кимдир улар-
ни ўқийди, кимдир очиб ҳам кўрмайди. 
Агар маънавият ўчоғи бўлган мактаб-
ларнинг ўзи газетага бепарво бўлса, 
унда ёшлардан нимани кутамиз? Ўша 
бепарволик – ёшларимизнинг газетани 
ёндиришгача борган ҳаракатларини 
тезлаштиради.

Маънавиятсизлик билан “машҳур” 
бўлиш – фахр эмас, фожиа. Ёшлар 
тарбияси, ота-онанинг масъулияти ва 
таълим муассасалари фаоллиги – бу-
тун жамият маънавиятининг асосидир. 
Газета ва китоблар, миллий тил ва 
урф-одатлар, қадриятларимиз – бу 
миллий ўзликнинг асосидир.

Ёшлар тарбияси – барчамизнинг 
муштарак вазифамиз. Агар газетала-
римиз, маданий бойлигимиз ва маъна-
вий қадриятларимиз ҳимоя қилинмаса, 
келгуси авлодлар маънавий таназзул-
га юз тутиши табиий, албатта, бундай 
ҳаракатлар кўпайиб боради. Маъна-
виятсиз халқнинг келажаги бўлмайди, 
буни тарих кўп маротаба исботлаган. 
Шундай экан, ҳар бир мактаб, ҳар бир 
ота-она ва жамият аъзоси ўз вази-
фасига масъулият билан ёндашмоғи 
лозим.

М. ЭЛТОЕВА.

ЭЛДА ОБРЎЛИ 
УСТОЗ

МАЪНАВИЯТГА ТАҲДИД 
ҚАЕРДАН КЕЛЯПТИ?

У с т о з л и к 
жабҳасида са-
марали меҳнат-
лари билан та-
нилган Шоҳида 
К а м о л б е к о в а 
(тасвирда) Янги 
Иқон қишлоғи-
даги фаол жа-
моатчи обуна-
чиларимиздан. 

Куни кеча билим юртининг иқтидорли 
талаба-устозлари нуфузли танловда 
ғалаба қозонишди. Қозоғистон Респуб-
ликасининг Шимкент шаҳрида ўтган 
“Шоколатин” чемпионатининг саралаш 
босқичи муваффақиятли якунланди. 
Қандолатчиларнинг бу беллашувда 2026 
йил Францияда ўтадиган халқаро чем-
пионатга йўлланмалар тақсимланди.

Саралаш босқичи натижасида коллеж 
вакиллари юксак марраларни эгаллаб, 
Қозоғистон обрўсини халқаро даражада 
ҳимоя қилиш имкониятини қўлга кири-
тишди.

Ишлаб чиқариш устаси Ҳабибулла 
Усмонов ўз тоифасида 1-ўринни эгаллаб, 
Франция чемпионатига йўлланма ютиб 
олди. Шунингдек, коллежнинг истеъдод-
ли талабаси Ерден Гулден ҳам зўр на-
тижа кўрсатиб, 1-ўрин соҳиби сифатида 
халқаро кўрик-танлов иштирокчисига 
айланди.

Ширинликлар тайёрлашда моҳир қан-
долатчиларимиз Марказий Осиё бўйича 
саралаш босқичлари ғолиблари сифати-
да энди 2026 йил март ойида Францияда 
ўтадиган “Шоколатин” жаҳон чемпиона-
тига тайёргарлик кўришади. 

 
Н. МАВЛОНОВА.

ФРАНЦИЯГА ЙЎЛЛАНМА 
ЮТИБ ОЛИШДИ

Мактабимизда «Досбол 
Like» акцияси доирасида 
«Дўстлик ва эҳтиром – маъ-
навий бойлик» мавзуида 5-, 
7-, 8- ва 10-синф ўқувчилари 
учун маҳорат сабоғи ташкил 
этилди.

Тадбирдан кўзланган асосий 
мақсад – ўқувчилар ўртасида 
дўстлик ва ҳурматни мустаҳ-
камлаш, ижтимоий тармоқлар-
даги безорилик ва зўравон-
ликнинг олдини олиш, ижобий 
хулқ-атвор ва муомала мада-
ниятини ривожлантириш эди. 
Шу билан бирга, иштирокчилар-
да ҳамдардлик, бағрикенглик 
ва руҳий қўллаб-қувватлаш 
кўникмаларини ҳам шакллан-
лантириш эди.

Табир давомида ўқувчилар 
мавзуга оид фикрларини илга-
ри суриб, саволларга атрофли-
ча жавоб беришди ва ижодий 
машқлар орқали дўстлик, му-
ҳаббат ва эҳтиром каби қад-
риятлар ҳақида чуқур тушунча 
ҳосил қилди. Иштирокчилар 
ўзаро меҳр-муҳаббат ва жамоа-
вий руҳни мустаҳкамлаб, фаол-
лик кўрсатдилар.

Маҳорат дарси мактаб руҳ-
шунослари томонидан ташкил 
этилди. У ёш авлодда соғлом 
ижтимоий ва маънавий муҳит-
ни ривожлантиришга хизмат 
қилади.

 Ш. ЎСМОНОВА,
 “Тоғойна” умумий 

мактаби директори муовини.

 ДЎСТ БИЛАН ОЛАМ ЧАРОҒОН

Шимкент шаҳридаги Овқатланиш индустрияси ва хизмати коллежи ёки 
халқ тилидаги оддийроқ номи Қандолатчилар мактабида талабалар па-
зандачилик сирларини ўрганишади. Коллежнинг моддий-техника базаси 
ҳам мустаҳкам, устозлар учун зарур қўлланмалари ҳам етарли. Бу ерда 
80 йилдан зиёд давр мобайнида муҳим касб-ҳунарларга ўқитиб келин-
моқда. 


